
Ons verkondig Christus wat gekruisig is ... Christus, die  
krag van God en die wysheid van God – 1 Kor. 1:23-24

REDAKSIONEEL

Dit klink miskien na ’n voor die hand liggende stand - 
punt vir ’n Christen, maar deur die eeue heen is dit een 
van die teologiese kwessies waaroor daar hewig gede bat-
teer is (en steeds word). In sy boek, Preaching Christ from 
the Old Testament, gee Sidney Greidanus ’n bondige uit- 
een setting van die verskillende standpunte:

Die Ou Testament is sub-Christelik
Volgens hierdie standpunt kwalifiseer die Ou Testa ment 
nie as “Christelik” nie en behoort daarom in geheel 
ver werp te word. Dit is uiteindelik ’n uitbouing van die 
stand punte van iemand soos Marcion wat gemeen het 
dat die Ou Testament ’n Joodse geskrif is en geen seg-
gen skap oor die Christen se lewe het nie.

Die Ou Testament is nie-Christelik
Hierdie standpunt word ingeneem deur Joodse en Chris-
telike geleerdes wat van mening is dat die Ou Testa ment 
onafhanklik van die Nuwe Testament gelees en geïn-
ter preteer moet word. Dit beskou die Ou Testament 
as ’n afgeronde geheel met ’n selfstandige boodskap. 
Die uiteinde van hierdie standpunt is ’n eksklusiewe, 
nie-Christelike, Joodse interpretasie van die Ou Testa-
ment. Volgens hierdie standpunt het die Nuwe Testa-
men tiese skrywers die Ou Testament gereïnterpreteer 
toe hulle dit op Christus van toepassing gemaak het. 
Vol gens hierdie siening is die Christelike betekenis 
van die Ou Testamentiese teks nie uit die staanspoor 
daarin teen woordig nie. Dit is eers later, vanuit ’n Nuwe 
Testamentiese perspektief, daarin teruggelees.

Die Ou Testament is voor-Christelik
Volgens Greidanus is hierdie reeds ’n beter standpunt 
om te handhaaf as die vorige twee – veral chronologies 
gesien. Hiervolgens moet ons in gedagte hou dat die Ou 
Testament voor Christus se tyd geskryf is en as sodanig 

reeds ’n bepaalde boodskap gehad het. Dit is ’n bood skap 
wat in die eerste plek tot die volk Israel gerig was. Die 
voor stel van voorstanders van hierdie standpunt, is dat 
Chris telike predikers die Ou Testamentiese teks altyd 
met ’n teks uit die Nuwe Testament moet “paar”, tensy 
die boodskap van beide presies ooreenkom. Dit sal beslis 
help om die boodskap van die Ou Testamentiese teks 
te bevestig of te verdiep, maar het dié swakheid dat dit 
die Ou Testament tot ’n tweederangse posisie degradeer.

Die Ou Testament is Christelik
Die fondasies van ’n huis kan ook as “voor-huis” beskryf 
word, maar uiteindelik gaan dit deel van die volledige 
huis wees. Op soortgelyke wyse is die Ou Testament 
voor-Christelik, maar uiteindelik is die wesenlike ka-
rak ter daarvan Christelik. Hoewel hierdie standpunt 
la ter deur Marcion uitgedaag is, het die kerk dit tydens 
die konsilie van Rome (382 n.C.) amptelik gemaak en 
word dit ook as sodanig in ons belydenisskrifte ver - 
woord (vgl. NGB art. 4). Greidanus meen heeltemal tereg 
dat die probleem oor hoe om ’n Christelike boodskap 
uit ’n nie-Christelike of voor-Christelike boek te kry, 
iets is wat ons self geskep het. Dit is nie iets wat uit die 
Skrif self na vore kom nie. Vir die Here Jesus en die 
apos tels was dit doodnatuurlik om die Ou Testament 
uit die staanspoor Christelik te interpreteer.

Daar is verskeie plekke in die Nuwe Testament wat die 
Christelike aard van die Ou Testament bevestig. Die 
belangrikstes word kortliks hier uitgelig:

Die verheerliking op die berg
In sy boek, Christ Centered Preaching, verduidelik Brian 
Chapell hoe Christus se verheerliking op die Olyfberg 
(vgl. Mt. 17:1-13), die Christelike aard van die Ou Testa-
ment bevestig. Tydens hierdie geleentheid het Moses en 

Die evangelie volgens  
die Ou Testament
Ds. Schalk Strauss

Die titel van hierdie artikel is afgelei van ’n uitstekende reeks kommentare op die Ou Testament onder die re-
dak sie van Ian Duguid. Dit is ’n titel wat, sonder om te skroom, ’n duidelike standpunt inneem oor die aard 
van die Ou Testament deur dit uit die staanspoor as ’n Christelike boek (versameling boeke) te interpreteer.

Elía verskyn en saam met Christus op die berg verkeer. 
Waar Moses die wetsgedeeltes en Elía die profete van 
die Ou Testament verteenwoordig, dien hulle teen woor-
digheid as ’n bevestiging dat die wet en die profete na 
Christus heenwys. Vanuit die Skrifte van die Ou Tes ta- 
 ment rig hulle as ’t ware gelowiges se oë op Hom wat 
uit ein delik ook deur die Vader self as die beloofde Mes-
sias bevestig word (vgl. Mt. 17:5).

Christus se hantering van die Ou Testament
Christus se eie hantering van die Ou Testament, is se-
ker lik die kragtigste bevestiging van die Christelike aard 
daar van. Dink maar net hoe Hy nie geskroom het om 
die Skrif uit die staanspoor op Homself van toepassing 
te maak nie (vgl. Lk. 4:17-21). 

Sy omgang met die Émmaüsgangers, is egter ’n deur slag-
gewende teksgedeelte wat geen twyfel laat oor sy han te-
ring van die Ou Testament nie. In Lukas 24:27 lees ons: 
En Hy het begin van Moses en al die profete af en vir hulle 
uitgelê in al die Skrifte die dinge wat op Hom be trek king 
het. Volgens Christus gaan die hele Ou Testament dus ten 
diepste oor Hom. Chapell verduidelik dat dit nie beteken 
dat elke frase, leesteken of vers Christus di rek openbaar 
nie, maar eerder dat elke teksgedeelte bin ne sy kon teks, 
Christus se natuur openbaar of sy nood saaklikheid vir 
ons redding bevestig.

Die apostels se hantering van die Ou Testament
Derdens wys iemand soos Lane Tipton in die artikel 
“The Gospel and redemptive historical hermeneutics” 
ons daarop dat die apostels ook die Ou Testament as ’n  

Christelike boek hanteer het. Hy verwys spesifiek na 
Paulus se openings woorde in sy brief aan die gemeente 
in Rome waarin hy verklaar dat hy ’n apostel van Jesus 
Christus is, afgesonder vir die evangelie. Hy gaan dan 
voort om hierdie “evangelie” te beskryf as “wat Hy te vore 
beloof het deur sy profete in die heilige Skrifte, aan-
gaande sy Seun wat gebore is na die vlees uit die ge slag 
van Da wid” (Rom. 1:2-3). Die afleiding is voor die hand 
liggend: Die apostels het die Ou Testament gebruik (die 
Nuwe Tes ta ment was toe nog nie op skrif gestel nie) om 
die evan gelie van Jesus Christus, waartoe hulle geroep 
is, te verkondig.

Om dus te verwys na die “evangelie volgens die Ou 
Tes ta ment” is om baie doelbewus standpunt in te neem 
met betrekking tot die verhouding tussen die Ou en die 
Nuwe Testament. Ons beskou beide Testamente as deel 
van God se een openbaring waarin Hy sy verlos sings plan 
aan ons bekendmaak. In hierdie Paasuitgawe wil ons 
lesers graag help om die Ou Testament met groter vry-
moedigheid as ’n Christelike boek te hanteer. Daarom 
fokus ons op verskeie maniere waarop daar met ver ant-
woordelikheid en op ’n organiese wyse vanuit die Ou 
Testament na Christus beweeg kan word.

In 2 Korinthiërs 3:15-16 skryf Paulus: Ja, tot vandag toe, 
wanneer Moses gelees word, lê daar ’n bedekking oor hulle 
hart; maar wanneer hulle tot die Here bekeer is, word die 
bedekking weggeneem. Mag hierdie uitgawe elkeen, wat 
tot die Here bekeerd is, help om die Skrifte sonder enige 
be dek king te lees sodat hulle die evangelie van Christus 
op elke bladsy van die Bybel kan ontdek.

AMPTELIK

LERAARS
Beroepe ontvang
Prop. EC Trollip na Sannieshof/Ottosdal.

Beroepe aanvaar
Prop. EC Trollip na Sannieshof/Ottosdal.

Adresveranderinge
• AP Kerk Grootfontein (Namibië): 

Saakgelastigde: Reinhard Steyn;  
Posbus 2373 Tsumeb; Tel.: 00264 67 222 620;  
sel: 00264 81 129 0913.

• AP Kerk Lydenburg: Ds. AH Botes:  
Sel: 087 550 0758 / 067 322 2048.

Losmaking van band
Die band tussen ds. OG van Rooyen en AP Kerk 
Tygerberg is losgemaak kragtens artikel 17.3.2.

Tydelike met die ewige verwissel
• Ds. C Bester is op 9 Februarie 2022 oorlede (bl. 27).
• Ds. LA Wiid is op 1 Maart 2022 oorlede (bl. 29).

Ons bid hulle naasbestaandes die troosryke bystand 
van die Here toe.

Wil u graag in Die Boodskapper adverteer? 
Stuur ’n e-pos na boodskapper@apk.co.za indien u 
enige navrae het.

LIG IN DUISTERNIS

SKOOLKWARTALE 2022
Tweede kwartaal: 5 April – 24 Junie
Derde kwartaal: 19 Julie – 30 September
Vierde kwartaal: 11 Oktober – 14 Desember

CVO-SKOOLKWARTALE 2022
Tweede kwartaal: 4 April – 24 Junie
Derde kwartaal: 18 Julie – 30 September
Vierde kwartaal: 10 Oktober – 7 Desember

DIE BOODSKAPPER
Inskrywing 2022 – Elektronies
Om elektronies op Die Boodskapper in te teken, 
stuur ’n e-pos na boodskapper@apk.co.za en 
ontvang die nuutste uitgawe interaktief en in volkleur 
teen R150 per jaar. Lees vorige uitgawes van Die 
Boodskapper aanlyn by: www.apk.co.za/tydskrifte/

Advertensietariewe 2022

Grootte
mm 

(hoogte x 
breedte)

Prys 
(swart & wit)

Volkleur

1/16 blad 40 x 90 mm R200 Nie beskikbaar

1/8 blad 65 x 90 mm R510 Nie beskikbaar

1/4 blad 124 x 90 mm R1 040 R2 300
(slegs b.a.)

1/2 blad 124 x 180 mm R1 800 Nie beskikbaar

Volblad 246 x 180 mm R2 950 Nie beskikbaar

Binne-agter – 1/2 
(indien beskikbaar)

148 x 200 mm Volkleur R3 680

Binne-agter – vol 
(indien beskikbaar)

297 x 210 mm Volkleur R5 460

Agterblad – 1/2 
(indien beskikbaar)

148 x 200 mm Volkleur R4 000

Agterblad – vol 
(indien beskikbaar)

297 x 210 mm Volkleur R6 600

50% afslag op R1 000 en meer indien AP-kerksake geadverteer word. 

Verskyningsdatums 2022

Maand Kopie in by 
Redakteur Verskynings datum

Mei 2022 9 Maart 25 April

Junie 2022 19 April 27 Mei

Julie/Augustus 2022 17 Mei 23 Junie

September 2022 13 Julie 29 Augustus

Oktober 2022 16 Augustus 29 September

November 2022 15 September 27 Oktober

Des. 2022/Jan. 2023 14 Oktober 28 November

BEKENDES IN LONDEN?
Daar is ’n gemeente in Londen. Gee gerus die 
name van u fa mi lielede of bekendes wat bediening 
nodig het, aan Francois van der Lith deur. Sy 
kontaknommer is: +44 771 869 8137;  
e-pos: engeland@apk.co.za

FEES- EN OPENBARE VAKANSIEDAE* 2022

21 Maart* Openbare vakansiedag

6 April Van Riebeeckdag

15 April* Goeie Vrydag

18 April* Gesinsdag

27 April* Openbare vakansiedag

1 Mei* Openbare vakansiedag

2 Mei* Openbare vakansiedag

26 Mei Hemelvaart

31 Mei Republiekdag

5 Junie Pinksterfees

16 Junie* Konsentrasiekampdag

9 Augustus* Openbare vakansiedag

14 Augustus GRA-dag

24 September* Openbare vakansiedag

10 Oktober Krugerdag

30 Oktober Hervormingsfees

16 Desember* Geloftedag

25 Desember* Christusfees

26 Desember* Openbare vakansiedag

AMPTELIK

Wil jy finansieel bydra tot 
Lig in Duisternis Uitgewers?

Ons kry baie navrae oor mense wat graag ’n 
finansiële bydrae tot Lig in Duisternis Uitgewers se 
groei wil maak. Indien dit op jou hart lê, kan jy ’n 

betaling in die volgende bankrekening maak:

Bankbesonderhede:
Rekeningnaam: APK  

ABSA Tjekrekening: 214 014 3068 
Takkode: 632 005 

 
Verwysingsnommer: LiD + selfoonnommer

ONTVANG DIE WOORD

Waar sou die man sonder die vrou gewees het? In 
Eden, natuurlik! Dit is hoe ons soms baie ligtelik 

oor die sondeval praat. Wanneer ’n mens egter Génesis 3 
lees, kom jy onder die besef van die totale verwoes ting 
wat die sondeval meegebring het. Ons sou kon sê dat 
geen ander ramp in menseheugenis – ook die sondvloed 
– so ’n vernietigende uitwerking op die geskiedenis van 
die mensdom gehad het soos die ongehoorsaam heid 
van ’n man wat nie ’n goeie hoof was nie en ’n vrou wat 
’n verleidster geword het. 

Christus kom verbrysel die vyand se kop
Dit gebeur soms dat twee broers baie kwaad vir mekaar 
word en in ’n verwoede vyandskap verval. So ’n vyand-
skap kan partykeer vir ’n paar geslagte tussen hulle 
kin ders en kleinkinders voortwoed. In vers 15 lees ons 
eg ter van ’n vyandskap wat by die sondeval ontstaan het, 
wat veel verder as ’n paar geslagte sou voortduur. Elke 
lie we geslag, tot die einde van die wêreld, word deur 
hier die vyandskap beïnvloed. Dit raak ook die kerk hier 
op aarde en Satan, wat in die mondering van die slang 
die eerste mense verlei het, het steeds sy mes vir ons in.

Dit is ’n vyandskap waar Satan sy bes doen om seker te 
maak dat niemand in gehoorsaamheid aan God leef of 
weer volmaakte geluk beleef nie. Daarom kom Satan 
steeds met allerhande idees vorendag waarvolgens ons 
onsself ten koste van ander kan laat geld. Die slang sal 
volgens vers 15 ons in die hakskeen byt. Hy sal sy gif 
in elke mens “inspuit” en daarmee ondenkbare pyn en 
lyding veroorsaak – iets waarvan elkeen van ons maar 
té bewus is. Dink maar net aan die seerkry wanneer 
ver hou dings verwoes word en die hartseer wat misdaad 
in mense se lewens meebring.

Die probleem is dat die sondeval veroorsaak het dat die 
mens sy immuniteit teen die slang se byt – die verlok king 
van sonde – verloor het. Ons is nou geneig daartoe om 
vir alles te val wat hy voor ons neuse rondswaai, omdat 
ons tog so graag net soos God wil wees, deur self oor 
ons lewens te besluit. Elke keer wanneer ons wéér in die 
strik trap, tuimel ons oor die afgrond al dieper die sonde 
in en word ’n terugkeer na God net al hoe moei liker. 
Soos wat ons meer en meer eis om self beheer van ons 
lewens te neem, raak ons al verder van God verwyder.

Juis daarom moet ons met blydskap besef dat 
God reeds van daardie eerste oomblik af ’n ant-
woord vir die krisis gehad het. Hy belowe toe 
al dat daar ’n “Saad” uit die vrou sou voortkom 
om hierdie verwoestende, voort gaan de effek 
van die sonde tot stilstand te bring. 

Dit is vertroostend wanneer ’n mens besef dat die slang 
se beste poging maar ’n blote byt van die hakskeen is, 
ter wyl die vrou se “Saad” die kop vernietig. ’n Hakskeen 
wat gebyt is, het ’n goeie kans op herstel en is heel moont-
lik nie lewensgevaarlik nie, maar ’n ver bry selde kop,  
is dodelik.

So het God uiteindelik sy Seun uit ’n nasaat van Eva ’n 
mens laat word, sodat Hy been van ons gebeente kon 
word, met ander woorde “een van ons”. Hy het as die 
eerste sondelose mens ná die sondeval kom leef en vir 
ons die oorwinning in hierdie vyandskap behaal, deur 
uit die dood op te staan en daarmee elke kaart van 
Satan te troef.

Skadu’s van Christus in Génesis 3
Ds. Riaan Pretorius

Skriflesing: Gén. 3: 1-24  •  Teks: Gén. 3: 15, 21, 24

Christus kom bedek ons naaktheid 
Die mens se begeerte om vir homself besluite te neem, het 
skielik veroorsaak dat hy van sy totale onvermoë bewus 
geword het. Die slang het alles so mooi ingekleur deur te 
vertel dat hulle soos God sal wees deur goed en kwaad 
te ken, maar waarvoor hulle oë werklik oopgegaan het, 
was hulle weerloosheid en skaamte. 

Adam en Eva het nie klere van God ontvang na-
dat Hy hulle geskep het nie. Dit het hulle glad nie 
gepla nie, want hulle verhouding met God was 
so goed, dat hulle liggaamlike “weerloosheid” 
hulle nie van God vervreem het nie. 

Hulle het ook nie hulleself vertrou nie, maar vir God. 
Die oomblik toe hulle ongehoorsaam aan Hom word, 
het hierdie verhouding verander en kon hulle dit nie 
meer verdra dat God hulle so weerloos, met al hulle te-
kort kominge, sien nie. Hulle het ’n groot behoefte gehad 
om nie net hulle eie liggame vir God weg te steek nie, 
maar ook hulle naakte sondigheid.

Onbedekte sonde kan nie in God se teenwoordigheid 
standhou nie. Die eerste mense se sonde het ver oorsaak 
dat hulle hulself moes bedek om beter te vertoon as wat 
hulle geword het. Ons is maar nog steeds besig om ons-
self met vyeblare te bedek, sodat niemand moet sien hoe 
weerloos ons werklik is nie. Watter mens het nie al daar-
die gevoel van ineenkrimping beleef wanneer iemand 
jou op heterdaad betrap waar jy iets gedoen het wat jy 
weet nie reg is nie? Daarom soek ons “wegkruipblare” 
vir daardie tye wanneer ons gesondig het. Ons toestand 
mag nie bekend word nie!

Die wonder is dat God self ook vir Adam en Eva in sy 
ge na de ’n oplossing kom gee het. Húlle oplossing was 
krap perige blare wat nie juis veel kon bedek nie en wat 
ook glad nie duursaam was nie. In die plek daarvan 
het God sélf vir hulle klere gegee wat beter bedekking 
ge bied het, sterk was en waarskynlik baie gemakliker. 
Wat ons egter moet besef, is dat God daarvoor eintlik 
die eerste offer gebring het, lank voordat Kain en Abel 
off ers gebring het. Om daardie velle in die hande te kry, 
moes ander skepsels in die mens se plek doodgemaak 
word om die sondigheid van die mens te bedek, al was 
dit ook net gedeeltelik.

Die eerste slagting op aarde was dus direk aan die mens 
se optrede te wyte. Omdat die mens nie werklik self iets 
kon doen om sy “weerloosheid” te bedek nie, moes God 
in sy genade ’n plan maak. Daarvoor moes iets anders in 
die mens se plek doodgemaak word. God se heiligheid 
laat nie toe dat sondigheid onbedek in sy teenwoordig-
heid kom nie. Eerder as om die mens af te skryf en totaal 
van hom te vergeet, gee God sélf die bedekking, sodat 
die mens nie heeltemal weggedryf hoef te word nie.

Christus kom bring die volmaakte Offer
Hierdie offer wat God gebring het, herinner ons aan ’n 
an der “Offer” wat God gebring het. Die probleem met 
daar die eerste offer is dat dit nie volmaakte bedekking 
vir die sonde kon bied nie. Dit was amper soos om skoon 
klere oor ’n vuil lyf aan te trek en voor te gee dat dit skoon 
is. Daarom moes die volmaakte Offer gebring word om 
vir eens en altyd die sonde wat skeiding tussen God en 
die mens gebring het, uit die weg te ruim. Die Nuwe 
Testament leer ons dat die Here Jesus daardie Offer was; 
dat Hy nie diere vir die mens se sonde doodgemaak het 
nie, maar Homself gegee het.

Sy offer gooi nie maar net skoon klere oor ’n vuil, son-
di ge liggaam nie. Deur sy offer kan ons liggame in sy 
bloed gewas word en daardeur skoon en onbevlek wees, 
so dat ons eendag in God se direkte teenwoordigheid 
mag verskyn. 

Deur die Here Jesus se offer is daar niks wat ’n 
gelowige verhoed om God se liefde en genade 
op te soek nie. Deur die Here Jesus se offer kan 
ons vra dat die Vader ons vergewe en ons deur 
sy Gees al nader na Hom trek.

Die Here Jesus het dit vir ons moontlik kom maak om 
eendag weer in God se teenwoordigheid te mag kom, 
deurdat Hy die slang se kop vermorsel en ons sonde met 
sy bloed bedek het. God het deur Hóm die oplossing 
kom gee vir die ramp wat die mens oor homself deur sy 
ongehoorsaamheid gebring het, omdat hy eintlik maar 
soos God wou wees. So laat sien God ons in Génesis 3 
iets van dít wat nog in die verte was, want sy plan het 
nog altyd vasgestaan.

Die Here Jesus het dit vir ons moontlik kom maak om eendag weer in God se teenwoordigheid  
te mag kom, deurdat Hy die slang se kop vermorsel en ons sonde met sy bloed bedek het. 

LIG IN DUISTERNIS

Vertrekpunt
Die ganse Bybel is die openbaring van die drie-enige 
God aan die mens. Daarin openbaar Hy alles aan ons 
wat vir ons saligheid nodig is. Soos die Nederlandse 
Ge loofs belydenis in artikel 7 dit stel: “Ons glo dat hier-
die Heilige Skrif die wil van God volkomelik bevat en 
dat alles wat die mens moet glo tot saligheid, daarin 
ge noeg saam geleer word.” 

Hierdie openbaring van God, soos opgeteken in die 
Bybel, is trinitaries van aard. Daarmee word bedoel dat 
God aan ons openbaar dat Hy een Wese is wat in drie 
Per sone onderskei word, naamlik die Vader, die Seun 
en die Heilige Gees. 

Die drie Persone is “al drie gelykelik ewig in 
een en dieselfde wese. Daar is nie ’n eerste of ’n 
laaste nie; want Hulle is al drie een in waarheid, 
in moond heid, in goedheid en barmhartig-
heid” (NGB art. 8).

Hoewel die openbaring van God trinitaries van aard is, 
het dit ’n duidelike Christologiese swaartepunt. Daar-
mee word bedoel dat Christus die sentrale rol speel in 
God se verlossingsplan, soos dit deur die loop van die 
geskiedenis ontvou. Dié plan het sy vertrekpunt in die 
paradys: “Ons glo dat ons goeie God, nadat Hy gesien 
het dat die mens homself in die liggaamlike en gees te-
like dood gewerp en geheel en al ellendig gemaak het, 
deur sy wonderlike wysheid en goedheid die mens, 

toe hy al bewende van Hom weggevlug het, opgesoek 
en getroos het met die belofte om hom sy Seun te gee 
wat uit ’n vrou gebore sou word om die kop van die 
slang te vermorsel (vgl. Gén. 3:15) en hom geluksalig 
te maak” (NGB art. 17). Die ontvouing van hierdie plan 
is in die res van die Ou Testament opgeteken en bereik 
sy hoogtepunt in die Nuwe Testament met die koms 
van Jesus Christus.

Die Ou Testament lê dus getuienis af oor die wyse waar op 
daar op Christus se koms voorberei is, terwyl die Nuwe 
Testament getuienis aflê oor die koms van Christus en 
die betekenis daarvan vir ons. Die Ou Testament is dus 
net so ’n boek oor Christus soos die Nuwe Testament. 
Ons moet egter teen die gevaar waak om Christus van 
die Vader en die Gees los te maak en só sentraal te stel, 
dat die Vader en die Gees eintlik op die agtergrond ver-
dwyn. Ons moet altyd onthou dat al drie Persone ten 
nou ste by die verlossingsplan betrokke is. Miskien sien 
ons dit die duidelikste by die doop van die Here Jesus: 
Wanneer Hy uit die water van die Jordaan opkom, daal 
die Gees “soos ’n duif ” op Hom neer, terwyl die Vader 
se stem uit die hemel kom: Dit is my geliefde Seun in wie 
Ek ’n wel behae het (Mt. 3:16-17).

Uitgaande van bogenoemde vertrekpunt, kan ons nou 
die vraag aan die orde stel hoe ons die Bybel Christo-
sen tries moet lees. Ek wil enkele metodes aanstip. 

Heilshistoriese progressie
Die Bybel is die één boek oor die één verlossingsver haal 
van die één God. Hierdie verhaal het in die paradys 

Hoe lees ek die Bybel (veral die  
Ou Testament) Christosentries?
Prof. Koos Adendorff

HOOFARTIKEL

Hou die Ou Testament enige verband met die Nuwe Testamentiese gebeure? Is die Ou Testament nie net verhale 
oor Israel in die ou bedeling wat niks meer vir ons te sê het nie? Hoef ons hoegenaamd nog die Ou Testament 
te lees? Om dié vrae te beantwoord, moet ons duidelikheid kry oor die gereformeerde uitgangspunt ten opsigte 
van Skrifbeskouing en -verstaan.

begin, sy kronkelgang deur die Ou Testamentiese ge skie de nis gegaan, sy hoogtepunt in die koms van ons Here Jesus 
Christus bereik en sal sy finale afsluiting met die wederkoms van Christus vind. Die skeppingingsgebeure (Gén. 1-2), 
ver lossingshandelinge in die Ou Testament (Gén. 3 tot Mal. 4), verlossing deur Jesus Christus (Mt. 1 tot Openb. 20) 
en nu we skepping (Openb. 21-22), is wen tel punte in hierdie groot verhaal. 

Die Ou Testament beskryf dus heilsgeskiedenis wat or ga-
nies in die rigting van die koms van Christus ontwikkel. 
Wanneer ’n mens ’n teksgedeelte in die Ou Testament 
lees, moet jy gevolglik die vraag vra: Hoe staan hierdie 
gedeelte met die koms van Christus in verband? Om 
enkele voorbeelde te noem: 

• Die sondeval en toenemende verval wat in Géne sis 3 
en verder beskryf word, maak dit duidelik dat die 
son de probleem só groot is, dat die mens net deur 
God delike verlossing van die ewige oordeel gered 
kan word. 

• Die belofte in Génesis 3:15 vervat, openbaar duidelik 
dat God nie deur die sondeval onkant gevang is nie, 
maar reeds sy verlossingsplan in werking kon stel. 

Hý, wat van die begin af verkondig die einde, 
en van die voortyd af wat nog nie gebeur het 
nie; wat sê: My raad sal bestaan, en al wat 
my behaag, sal Ek doen (Jes. 46:10), het die 
ge skie  denis met vaste hand gestuur na die 
koms van die Verlosser.

• Die moord op die Israelitiese seuntjies deur die fa rao 
in Exodus 1 en verder, is ’n aanslag op die Israeli tie se 
volk as draer van die belofte aangaande die Verlos ser, 
met die oog daarop om sy koms te verhoed. As die 
Is rae litiese mans almal dood is, sou die vroue im-
mers met die Egiptenare moes vermeng en so sou 
die Israeliete in die niet verdwyn. Geen beloftevolk, 
geen Messias.

• Die Pasga as fees van die “sparende verbygaan”, waar 
die oordeel van God by die huise met die bloed aan 
die deurkosyne verbygegaan het, stel die beginsel van 
plaas vervangende sterwe aan die orde. Die boodskap 
van die bloed is dat die dood moet verbygaan en nie 
die eersgeborene moet tref nie, want in hierdie huis 
was daar alreeds ’n sterfte. Die Pasga help ons dus 
om die aard en betekenis van Christus se dood beter 
te verstaan. 

• Die mislukkings van die rigters roep na ’n Koning 
wat nie net die volk sal verlos nie, maar hulle ook bly- 
wend aan die Verbondsgod sal bind en so aan hul le 
ewigdurende rus sal gee.

• Die hoogtepunt van die Israelitiese koninkryk onder 
ko nings Dawid en Salomo, skets ’n beeld van die toe-
koms tige koninkryk van God waar Hy deur sy Ge salf - 
de oor sy verloste volk sal heers. 

Proloog tot 
heilsgeskiedenis

Tyd tussen Christus 
se 1ste & 2de komsGod se heilshandelinge met sy uitverkore volk

Hierdie één verhaal met sy wentelpunte kan grafies só voorgestel word:

• Die mislukking van die Dawidiese konings, roep om 
die ware Koning uit die geslag van Dawid wat in reg 
en ge regtigheid vir ewig oor sy volk sal regeer.

• Die mislukking van Israel om ’n lig vir die nasies te 
wees en hulle gevolglike ballingskap, roep om die 
wa re Israeliet wat getrou aan die verbond sal leef en 
só ’n lig tot verligting van die nasies sal wees.

Uit bogenoemde voorbeelde is dit duidelik dat die Ou 
Tes tament as geheel roep na die koms van Christus, wat 
die doel is waarop die Ou Testamentiese geskrifte afstuur.

Belofte en vervulling
Die Here het baie beloftes in die Ou Testament oor die 
koms van die Verlosser gegee, beginnende met die be-
loft e in Génesis 3:15 oor die “Saad” van die vrou wat 
die kop van die slang sal vermorsel. Dit word dan ook 
met reg die moederbelofte genoem, aangesien dit die 
eerste van baie was. Hierdie beloftes het met die koms 
van Chris tus in vervulling gegaan.

Daar is egter spesiale reëls wat ons in gedagte moet hou 
wanneer ons oor die vervulling van die Ou Testamen-
tie se beloftes in die Nuwe Testament praat:

• Ons moet onthou dat God sy beloftes progressief 
ver vul het. Daar is dus sprake van herhalende vervul-
ling op pad na die finale vervulling in Christus. God 
se belofte aan Dawid in 2 Samuel 7 is ’n voorbeeld 
hier van. Hy het beloof om Dawid se nakomeling se 
ko ning skap te bevestig (vgl. 2 Sam. 7:12). Dit is in 
Sa lo mo vervul, maar daarna ook in Salomo se seun 
en so met die geslagte af, totdat dit die finale ver vul-
ling in Christus gevind het. 

In Hóm het God se woorde aan Dawid sy vol-
ste vervulling gevind: Jou troon sal vasstaan 
tot in ewigheid (2 Sam. 7:16).

• Ons moet ook in gedagte hou dat die roete belofte-
vervulling ’n heen-en-weer-beweging tussen belofte 
en vervulling behels. Nadat bepaal is dát die belofte 
in Christus vervul is, moet ons weer teruggaan na 
die Ou Testamentiese teks om presies te bepaal hóé 
die belofte vervul is. Dit kan ons help om te be gryp 
dat daar ’n aspek van die belofte is wat nog op toe-
koms tige vervulling wag. Hierdie aspek kan met 
die profesie in Joël 2:28-32 verduidelik word. In Joël 

2:28 word beloof dat God sy Gees op alle vlees sal 
uit stort. Petrus haal dié gedeelte ná die uitstorting 
van die Gees op Pinkstedag aan om aan te dui dat 
die belofte in en deur Christus vervul is. Wanneer ’n 
mens egter teruggaan na die gedeelte in Joël, ontdek 
jy dat daar ook vooruit aangekondig is dat die “son 
sal ver ander word in duisternis en die maan in bloed” 
(Joël 2:31). Die vervulling van hierdie belofte lê vol-
gens Openbaring 6:12 nog in die toekoms, wanneer 
die oordeelsdag met die wederkoms van die Here 
Jesus gaan aanbreek. Daar het dus ’n beter verstaan 
van die belofte gekom deur van die vervulling terug 
te beweeg en die belofte weer deeglik te lees.

Tipologie
In 1 Korinthiërs 10:1-13 lees ons dat Paulus dít wat met 
die Israeliete in die woestyn gebeur het, as voorbeelde 
vir die Christene voorhou om hulle te waarsku om God 
nie te versoek soos Israel eertyds gedoen het nie. Die 
Griekse woord wat in verse 6 en 11 met die Afrikaanse 
woord “voorbeelde” vertaal is, is tupos. Van dié Griekse 
woord kom ons woord “tipe” en die begrip “tipologie”.

Tipologie is ’n eiesoortige vorm van belofte en vervul ling. 
Hier gaan dit egter nie, soos in die profetiese uitsprake, 
oor woorde wat later in vervulling gegaan het nie. Tipo-
lo gie handel oor historiese gebeure, persone en instel-
lings in die Ou Testament wat vooruit wys na gebeure, 
persone en instellings wat later in die Nuwe Testament 
sou volg en van groter betekenis sou wees as die vroeëre. 
God het vir ons in die Ou Testament prototipes, patrone 
en beelde gegee wat na Christus heenwys en ons help 
om sy werk beter te verstaan.

Enkele voorbeelde kan ook hier help om die saak meer 
ver staanbaar te maak:

• Josef word deur sy broers verkoop, waarna hy ’n 
pad van vernedering loop tot die dieptepunt in die 
ge vange nis in Egipte. Deur sy uitlegging van Farao 
se droom, begin ’n pad van verhoging vir hom wat 
ein dig waar hy tweede in bevel in Egipte is. Dit is ’n 
heen wysing na Christus se pad van vernedering en 
ver ho ging. Hy is ook deur sy broers (sy volksge note) 
uit gelewer aan heidene wat Hom gekruisig het, waar-
na Hy uit die dood opgestaan het en verhoog is tot 
die regterhand van die Vader.

• Die slawerny van Israel in Egipte en die verlossing 
daar uit deur God se magtige werking, dien as tipe 
van die slawerny van die sonde en die Christen se 

ver los sing daaruit deur die magsdaad van Christus 
aan die kruis.

• Israel se intog in en verowering van die land Ka naän, 
is ’n tipe van die Christen se intog in God se beloofde 
rus deur geloof in Christus.

• Die tabernakel en later die tempel, was die plek waar 
God onder sy volk kom woon het. Dit het heengewys 
na Christus, in wie God in die volste sin van die woord 
onder ons kom woon het, soos Johannes 1:14 bevestig.

• Die offerstelsel en priesterskap in Israel, is ’n tipe 
van Christus se hoëpriesterskap en volmaakte offer 
op die kruisaltaar.

Sinspelings
’n Vierde metode om die Ou Testament Christosentries 
te lees, hou verband met tipologie, maar daar is tog ’n 
nuanse verskil. Ek wil dit ’n sinspeling noem. Dit is nie 
’n aanhaling uit die Ou Testament nie, ook nie die ver-
vulling van ’n Ou Testamentiese belofte nie, maar eerder 
’n geval dat persone of gebeure in die Nuwe Testament ’n 
sinspeling is op persone of gebeure in die Ou Testament.

Ek gee weer enkele voorbeelde ter verheldering:

• By die doop van Jesus Christus lees ons dat Hy uit 
die wa ter van die Jordaan opkom en die Gees soos 
’n duif op Hom neerdaal. Dit is ’n sinspeling op die 
skep pings geskiedenis (vgl. Gén. 1:2) waar die Gees 
van God oor die waters gesweef het. Die boodskap is 
duidelik: Hier by die doop van Christus is God besig 
met ’n nuwe skepping. Deur Christus se sterwe en 
op stan ding sou die nuwe skepping ’n werklikheid 
word (vgl. ook hoofstuk 1 van die Johannesevangelie).

• Wanneer Christus op die berg by die see van Galiléa 
gaan sit en die bergrede lewer, roep dit die beeld van 
Moses op wat die berg Sinai bestyg het om die wet 
van die Here te ontvang. Dit teken Christus as die 
tweede en groter Moses, wat in die bergrede aan sy 
dissipels die wet van sy koninkryk gegee het.

Bogenoemde is enkele maniere waarop die Ou Testa ment 
Christosentries gelees moet word. Die ander artikels in 
dié uitgawe toon verdere rigtingwysers aan. LIG IN DUISTERNIS

In sy boek, The Unfolding Mystery – Discovering Christ in the Old Testament, 
doen dr. Edmund Clowney besondere moeite om die gewone Christen te 
lei in die ontdekking van die betekenis en uiters belangrike rol wat die Ou 
Testament vervul om regtig te verstaan wie Jesus Christus werklik is. 

Daarmee beklemtoon hy hoe noodsaaklik die Ou Testament in die lewe 
van gelowiges is. Hy neem as ’t ware die leser van die Ou Testament op 
’n ontdekkingsreis en wys oral langs die pad belangrike verwysings na 
Christus uit. Vir die moderne Christen wat geleer word om alles met 
twyfel en vrae te benader, is dit belangrik om die betekenis van die Ou 
Testament opnuut te ontdek en alles wat ons weet van Christus, reeds in 
die geskiedenis van Israel en die profetiese uitsprake raak te sien.

Uit die pen van dr. Clowney, ’n voormalige teoloog aan en rektor van die Westminster Theological Seminary, 
het verskeie boeke oor die onderwerp verskyn, onder meer Preaching Christ in all of Scripture en How Jesus 
transforms the Ten Commandments. In sy boeke beskryf hy hoedat die evangelie reeds gestalte begin kry in die 
gebeure van die Ou Testament en dan in Christus vervul word. Hy ontbloot hierdie verborge skat sodat ons alles 
wat ons besit, sal wil verkoop om dié skat te besit. Hy toon aan dat die hele Bybel eintlik oor Christus handel en 
dit lei tot ’n nuwe opgewondenheid en ekstase by die getroue Bybelstudent.

Die boek kan bestel word by die volgende skakel: https://amzn.to/3vVrDRB

THE UNFOLDING MYSTERY  
Discovering Christ in the Old Testament

BOEKBEKENDSTELLING

Génesis 15
Hierdie definisie, wat amper soos ’n antwoord uit een of 
ander kategismus klink, kom uit O Palmer Robertson se 
lesens waar dige monografie oor die verbond, The Christ 
of the Covenants (lees gerus deel 1 om te sien hoe hy by 
hier die definisie uitkom). In hierdie artikel rig ek my 
aan dag veral op die eerste deel van die definisie: Die ver- 
bond is ’n verbintenis in bloed. Volgens Robertson is die 
“ver bintenis in bloed” ’n aanduiding van die erns van die 
ver bonds verhouding; die “verbintenis in bloed” dui op 
die lewe-en-dood-karakter van die verhouding tussen 
God en die mens – immers, bloed verteen woor dig lewe 
(vgl. Lev. 17:11; kyk ook Gén. 9:4-6). Hierdie lewe-en-
dood-karakter van die verbond kom duidelik na vore in  
die terminologie wat die Skrif gebruik wanneer ’n ver-
bond gesluit word (bv. Ex. 23:32, Rigt. 2:2, Hag. 2:5, Ps. 
50:5). Daar staan letterlik in die Hebreeus dat ’n ver - 
bond “gesny” word. Nêrens word hierdie snyaksie meer 
dramaties as in Génesis 15 uitgebeeld nie.
 
Om sy beloftes aan Abram nog duideliker te bevestig 
(let op Abram se vraag in Génesis 15:8: “waaraan sal ek 
weet?”), beveel die Here vir Abram om ’n aantal ver skil-
lende diere te vat, hulle middeldeur te sny (hier vind ons 
die snyaksie!) en die stukke teenoor mekaar te plaas (vgl. 
Gén. 15:9). Nadat die Here sy beloftes teen oor Abram 
her haal het (vgl. Gén. 15:13-16), sien ons vervolgens 
hoe die Here soos ’n “rokende oond en vurige fakkel” 
tus sen die stukke vleis deurgaan (Gén. 15:17). En dan 
volg die slotsom in vers 18: Op dié dag het die Here met 
Abram ’n verbond gesluit (letterlik: gesny). 

Wat het hier die ritueel gesimboliseer? Deur die opsny van 
die diere en die deurgaan tussen die stukke vleis, het die 
partye in die verbond hulleself op ’n baie grafiese wyse 
tot die verbondsverhouding verbind – met daarby die 

uiters bloedige herinnering aan wat sal gebeur wanneer 
een van hulle die verbintenis verbreek. Die een wat die 
verhouding verbreek, se liggaam sal in stukke geskeur 
word net soos die diere seremonieel opgesny is. So is die 
ver bond – die verbintenis in bloed – bevestig.

Jeremia 34
Nou moet ons nie dink dat dit maar ’n vreemde, een-
ma li ge ritueel was wat Moses in Génesis 15 vir ons be-
skryf nie. Meer as 1 400 jaar later vind ons ’n verhaal 
wat be ves tig dat die volk nog steeds deeglik bewus was 
van die “verbondsnyding” in Génesis 15. In Jeremia 34 
word Jerusalem deur koning Nebukadnésar, die koning 
van Babel, aangeval – die ballingskap staan voor die 
deur. As uiterste maatreël om die Here weer gunstig 
teen oor sy volk te stem, besluit koning Sedekía dat daar 
’n ver bonds vernuwing moet plaasvind. As deel van die 
ver bonds vernuwing word bepaal dat die hele volk hulle 
He breeuse slawe en slavinne moet vrylaat.2 So gesê, so 
ge daan. Kort voor lank het die volk egter bedenkinge 
begin kry en word die vrygelate slawe en slavinne weer 
terug in slawerny gedwing (vgl. Jer. 34:16-17). Dit is dán 
dat die Here sy oordeel uitspreek oor elkeen wat die 
verbond verbreek het: 

En Ek sal die manne wat my verbond oortree het, 
wat die woorde van die verbond nie gehou het 
wat hulle voor my aangesig gesluit het nie, maak 
soos die kalf wat hulle in twee stukke ge sny het en 
tussen die stukke waarvan hulle deur ge gaan het: 
die vorste van Juda en die vorste van Je rusalem, 
die hofdienaars en die priesters en die hele volk 
van die land wat tussen die stukke van die kalf 
deurgegaan het (Jer. 34:18-19).

Om ’n verbond te sny
Die verbond met Abraham en die 
bloedige vervulling in Christus
Dr. Erik van Alten1

Wat is die verbond? Die verbond is ’n verbintenis in bloed, wat soewerein geadministreer word.

Hierdie geskiedenis bewys vir ons dat die volk in die dae 
van Jeremia nog steeds baie mooi verstaan het wat die 
“snyding” van ’n verbond presies behels het. Het hulle die 
implikasies van verbondsverbreking deeglik deur dink? 
Waarskynlik nie. Maar die Here spel dit baie dui delik 
vir hulle uit in Jeremia 34:20: 

En Ek sal hulle gee in die hand van hulle vyande 
en in die hand van die wat hulle lewe soek; en 
hulle lyke sal dien as voedsel vir die voëls van 
die hemel en die wilde diere van die aarde. 

Omdat die volk die verbond wat hulle so pas gesluit het, 
verbreek het, daarom sal met hulle gebeur wat hulle met 
die kalf tydens die verbondsluiting gedoen het: hulle 
sal “opgesny” word deur die voëls en die wilde diere.3 

Génesis 15 en die Nuwe Testament
Daar is nog een aspek van Génesis 15 waaraan ons 
aan dag moet skenk. Normaalweg het beide partye by ’n 
“verbondsnyding” tussen die stukke vleis deurge gaan. 
Im mers, van beide partye is verwag om hulle tot die 
ver houding te verbind en die bepalings van die verhou-
ding na te kom – vir beide het daarom ook die vloek in 
geval van verbondsverbreking gegeld. Tog, in Génesis 
15 is dit slegs die Here wat tussen die stukke deurgaan 
– Abram is nog verward ná die diepe slaap wat op hom 
geval het (vgl. Gén. 15:12). Dit wys vir ons dat daar 
in die verbondsluiting met Abram ’n baie belangrike 
“eensydige element” aanwesig is – die Hére sluit die 
verbond en die Hére neem die verantwoordelikheid 
vir die verbond (hier vind ons die tweede deel van Ro-
bertson se definisie: “Die verbond is ’n verbintenis in 
bloed, wat soewerein geadministreer word”). Die Here 
neem nie slegs sy eie verantwoordelikheid nie, maar 
ten diepste neem Hy ook die verantwoordelikheid van 
die ander party op Hom.
 
Dit beteken nie dat die ander party, in die woorde van 
die Dordtse Leerreëls (3&4.16), “stokke en blokke” word 
nie – die mens is steeds verantwoordelik om in geloof op 
die Here se beloftes te antwoord. Wanneer dit egter by 
die in-stukke-gekapte-diere kom – ’n bloedige simbool 
van die straf in die geval van verbondsoortreding – dan 

neem die Here alle verantwoordelikheid op Homself. 
Hy ken immers sy maaksel, gedagtig dat ons stof is en 
daarom gaan Hy alleen tussen die opgesnyde stukke 
vleis deur.

Die simbool van die opgesnyde stukke vleis (met die 
Here wat alléén daartussen deurgaan) vind uiteindelik 
vervulling in die verbreking van Christus se liggaam en 
die vloeiing van sy bloed aan die kruis. Die Here het 
in Génesis 15 verantwoordelikheid vir die sondes van 
sy volk gevat en Hy het daardie verantwoordelikheid 
in Jesus Christus nagekom (want dit is Hy wat sy volk 
van hulle sondes sal verlos – Mt. 1:21). Christus is die 
Middelaar van die nuwe testament (die Griekse woord 
vir “testament’, diatheke, kan ewegoed met “verbond” 
vertaal word) deur Wie se “snyding” daar verlossing vir 
verbondsbrekers is (vgl. Hebr. 9:15). En Hyself wy die 
nuwe verbond in by die instelling van die nagmaal. In 
Matthéüs 26:28 sê Hy: 

Want dit is my bloed, die bloed van die nuwe tes
ta ment (verbond), wat vir baie uitgestort word 
tot vergifnis van sondes. 

Christus bied sy bloed aan as basis vir verlossing van die 
vloek van die verbond. Die straf wat vir ons die vrede 
aanbring, was op Hom en deur sý wonde het daar vir 
ons genesing gekom (vgl. Jes. 53:5). Só kry ’n ou ritueel 
– bekend in Abram se dae, maar vreemd in ons oë – 
be te kenis in Christus se dood. Goeie Vrydag is die fees 
van die opgesnyde Lam – God wat verantwoordelik heid 
neem vir die sonde van verbondsverbreking. 
________________________________________________________________

1 Predikant van die Vrye Gereformeerde Kerk Pretoria en dosent by die 
Gereformeerde Seminarie in Kiëf, Oekraïne.

2 Die bepaling oor die vrylating van die slawe is nie sommer ’n lukraak 
bepaling nie – inteendeel, dit vat ons terug na die verbondsluiting by Sinai 
(vgl. Ex. 19 e.v.). Nadat die Here by Sinai sy verbond met sy volk “gesny” 
het, was een van die heel eerste bepalings dat die Hebreeuse slawe en 
slavinne ná sewe jaar, vrygelaat moes word (vgl. Ex. 21). Dus, koning 
Sedekía het die geskiedenis van die verbondsluiting by Sinai, asook die 
bepalings wat daar afgekondig is, goed geken toe hy hierdie bepaling op 
die volk gelê het. Let ook daarop dat, in die geval van die verbondsluiting 
by Sinai, geen diere opgesny is nie. In plaas daarvan is die bloed van diere 
geneem en bo-oor die volk gesprinkel (vgl. Ex. 24:8). Dit was waarskynlik 
uit statistiese oorwegings – immers, dit was onmoontlik vir ’n volk so groot 
soos Israel om hoof-vir-hoof tussen die opgesnyde stukke deur te gaan. Ons 
kan dus sê dat die besprinkeling met die bloed by Sinai dieselfde funksie as 
die opsnyding van die diere in Génesis 15 vervul.

3 Sien hierin ook ’n verwysing na die vloek van die verbond, soos wat ons dit 
vind in Deuteronómium 28:26.

Die offerande op Moría
Die aangrypende gebeure van Génesis 22 veroorsaak 
se ker lik by elke gelowige wat dit lees – veral by ouers – ’n 
be klem ming om die hart wanneer hulle hulself on wille-
keurig in die skoene van Abraham plaas. Sou ek soos 
Abraham gereageer het?

Sedert Abraham se roeping, ry sy vertroue op God se 
be loft es wipplank:

Toe God hom roep om weg te trek uit sy land en 
uit sy huis en uit sy vader se familie (vgl. Gén. 
12:1), is hy gehoorsaam: hy bou altare en roep 
die Naam van die Here aan. Aan die einde van 
die self de hoofstuk lieg hy egter in kleingeloof 
oor wie sy vrou is en word sy amper een van 
Farao se byvroue. 

Toe Lot in Génesis 13 die land kies wat op die 
oog af die beste lyk, ontvang Abram die land wat 
God hom belowe het en word die belofte van 
seën herbevestig. Uiteindelik sou hy Lot uit die 
hand van die konings van Sodom verlos en dan 
word hy deur Melgisédek geseën (vgl. Gén. 14). 

Toe God sy verbond in Génesis 15 met Abram 
sluit en aan hom ’n groot nageslag belowe, glo 
hy dit en word dít hom tot geregtigheid gereken 
(vgl. Gén. 15:6). Maar dan neem hy in klein ge- 
loof sy vrou se slavin, Hagar, om vir hom ’n na-
ge slag te verseker (vgl. Gén. 16:3). 

Toe God sy naam na Abraham verander en dié 
van Sarai na Sara en belowe dat daar vir hom 
’n groot nageslag uit sy negentigjarige vrou sal 
voortkom, lag Abraham daaroor, bevraagteken 
God se belofte in sy hart en pleit vir Ismael, sy 
der tien jarige seun by Hagar, as die vervulling 
van God se belofte.

Uiteindelik, ná hierdie jarelange wipplank-geloofsrit, 
word Isak gebore, word Hagar en Ismael verdryf en kom 
Abraham nou voor hierdie toets te staan: Hy moet sy 
seun, sy enigste wat hy liefhet, as brandoffer offer. 

In die konteks van die boek Génesis en Abraham se le-
we, is hoofstuk 22 ’n treffende getuienis van die geloof 
van Abraham, wat ’n angswekkende geloofsvraag aan 
elke leser stel. In die konteks van die hele Bybel en die 
verlossingsgeskiedenis, bied hierdie hoofstuk egter vir 
ons soveel meer. Dit bied ’n skadu van die kruis van 
ons Verlosser, wat veral sigbaar word in die opdrag aan 
Abraham, in die offerhandeling en in die ligging van 
die offer handeling. 

Die opdrag aan Abraham 
In die eerste vers van Génesis 22 word gesê dat God 
Abraham op die proef gestel het. Wanneer ons dit hoor, 
is ons geneig om die fokus na onsself te verplaas en te 
vra: Sou ék so ’n toets slaag? Sou ek mý kind kon offer 
as God dit van my gevra het? Sodra ons onsself dít af-
ge vra het, is die volgende reaksie gewoonlik een van 
die grootste agting vir Abraham, wat tot op die punt 
van “mes-in-die-hand” gehoorsaam was. Wanneer ons 
egter Génesis 22 in die konteks van die hele Skrif en van 
die verlossingsplan beskou, moet ons fokus nog ver der 
skuif om raak te sien dat God sélf die toets deurgevoer 
het wat Hy aan Abraham gestel het, maar wat Abraham 
nie nodig gehad het om deur te voer nie. 

In die opdrag van vers 2 word na Isak verwys as Abra-
ham se “seun, sy enigste, wat hy liefhet”. Die verwysing 
na Isak as enigste kind, het in die onmiddellike konteks 
waar skynlik die betekenis van ’n enigste erfgenaam, aan-
ge sien hy die enigste regmatige kind binne die huwelik 
met Sara is en Ismael reeds verdryf was. In die konteks 
van Génesis 22 as skadu van die kruis, is dit egter ’n merk-
waardige verwysing na Christus as enig ste natuurlike 
Seun van God (vgl. HK So. 13), die enig ste regmatige 
erfgenaam van die koninkryk van God en die Een in wie 

Die skadu van die kruis in  
die offerande op Moría
Ds. Ruan Combrink

Hy ’n welbehae het (vgl. Mk. 1:11). Wat die Engel van die 
Here in vers 16 tot 18 van Abraham verklaar, naamlik 
dat hy sy seun, sy enigste nie teruggehou het nie en dat 
die nasies van die aarde in sy nageslag geseën sal word, 
word by uitstek in die Here Jesus vervul (vgl. Gal. 3:7). 

Ook Isak se vraag na die lam vir die offer en Abra ham 
se antwoord dat God self die lam sal voor sien, eggo deur 
die hele Ou Testament – deur die ganse geskiedenis van 
die offerkultus tot by Johannes die Doper se verklaring 
in Johannes 1:29: Daar is die lam van God wat die sonde 
van die wê reld wegneem!

Die offerhandeling
Daar loop ’n goue draad van ontvouende openbaring 
deur die Ou Testament in die gedagte van ’n plaasver-
van gende offer. Reeds in Génesis 3 moes ’n dier sterf om 
aan die mens klere te voorsien. Dan vind ons hierdie 
treffende stukkie geskiedenis waar die ram in die plek 
van Isak gegee word. Met die uittog uit Egipte sterf ’n 
jaaroud lam in die plek van die eersgeborenes. Daarna 
volg die offerkultus wat geld tot met die koms van die 
Here Jesus, wat die volmaakte plaasvervangende offer 
is. Dit is opvallend dat Abraham, ten spyte van sy hoë 
ouderdom, al die voorbereidings vir die offer self doen: 
Hy kap self die hout en laat sy dienaars agterbly wanneer 
hy Isak op die altaar gaan vasbind. Binne die onmid del-
like konteks kan daar seker goeie redes hiervoor aan-
ge voer word. Dit is goed moontlik dat Abraham in sy 
sie le wroeging verkies het om besig te bly. Wat die rede 
ook al mag wees, staan hierdie handeling in die kon-
teks van die verlossingsgeskiedenis weereens as ska du 
van die Vader wat die weg voorberei en uiteinde lik sy 
eie Seun self gee om die offer te bring wat elke uit ver-
korene verlos. 

Isak vra uiteindelik die belangrikste vraag: Waar is die 
lam? Waar is die belangrikste deel van die offer? Abraham 
antwoord in vers 8: God sal vir Homself die lam vir ’n 
brandoffer voorsien, my seun. Dit gebeur natuurlik ook 
so. Toe Abraham sy oë opslaan, sien hy die ram in die 
bos vassit en hy kon die ram “... in die plek van sy seun ...” 
offer. God het uiteindelik soveel meer as net ’n lam aan 
Abraham voorsien. Hy het ook, uit die nageslag wat uit 
Isak kon voortkom omdat die lam in sy plek geoffer is, 
die volmaakte Offerlam aan gelowiges uit al die nasies 
van die aarde voorsien. Ook daarop word hier vooruit 

gewys. Die Engel van die Here spreek in vers 15 tot 18 
weer met Abraham en herbevestig God se beloftes, in 
be son der die belofte dat al die nasies van die aarde in sy  
nageslag geseën sal word omdat hy na die Here se stem 
geluister het. 

Die ligging van die offerhandeling 
In die opdrag van vers 2 word baie spesifiek aan Abra-
ham gesê dat hy na Moría moet gaan – die berg wat die 
Here sal aanwys. Die plek waar die offer gebring moes 
word, is belangrik vir die boodskap daarvan. Ook wan-
neer Abraham en Isak hulle bestemming bereik, word 
in vers 9 weer moeite gedoen om by te voeg dat dít die 
plek is wat God aangewys het.

En Abraham het dié plek genoem: Die Here sal 
voorsien! Sodat vandag nog gesê word: Op die berg 
van die Here sal dit voorsien word (Gén. 22:14).

Waarom is God dan so spesifiek oor die ligging? Abra-
ham en Isak sou nie lank genoeg leef om die volle belang 
daarvan te sien nie, maar vir wie die hele Skrif open ba-
ring van God beskikbaar is, is dit wel duidelik. In 2 Sa-
muel 24:15-25 bring God pes oor die volk Israel, omdat 
Dawid die volk en die weerbare manne daarin laat tel 
het. Wanneer die engel sy hand uitsteek oor Jerusalem 
om dit te verwoes, keer God hom by die dorsvloer van 
Arauna, die Jebusiet. Hierdie dorsvloer moet Dawid 
dan koop, ’n altaar vir die Here daarop bou waarop hy 
offers aan die Here bring en waarop die pes van die volk 
afgelig word. In 2 Kronieke 3:1 word weer beskryf dat 
Salomo die huis van die Here begin bou in Jerusalem, 
op die berg Moría, waar die Here aan sy vader Dawid 
verskyn het, op die plek wat Dawid reggemaak het op die 
dorsvloer van Ornan (’n ander weergawe van dieself de 
naam), die Jebusiet.

Die plek waar Abraham ’n plaasvervanger vir die offer 
van sy seun ontvang het, is waar die tempel later gebou 
is, waar al die offers gebring is. Die plek waar die lam in 
Isak se plek geoffer is, is die latere Jerusalem, waar die 
volmaakte Lam ook in óns plek geoffer is. Abraham sê 
in vers 8: God sal vir Homself die lam vir ’n brandoffer 
voorsien, my seun. God hét vir Homself dié Lam vir dié 
brandoffer voorsien – sy geliefde Seun. 

Johannes 1:29: Daar is die lam van God wat die sonde van die wê reld wegneem! 

Wanneer ’n term dikwels gebruik word om na ’n 
saak te verwys, raak dit soms maklik, weens on - 

deur dagte herhaling, ’n cliché. Die spreker en die luis te - 
raar verstaan beide tot ’n mate die implikasies van die 
term, maar die fy ner nuanses raak verlore. Sou die ge-
lo wi ge wat na begrip soek egter die moeite doen om die 
be te ke nis daarvan te herontdek, sal hy weldra verras 
word deur ou en soms vergete rykdomme.

Die term “Paaslam” val presies in hierdie kate go rie. Meer 
nog so wanneer jy besef dat daar ver skeie lae van nu-
an se en beeldspraak deur eeue se begripsontwik ke ling 
en -formulering oor me kaar gelê is – nie net vanuit die 
an tie ke Midde- Oosterse konteks nie, maar ook vanuit 
die Chris telike kerk, waar eeue se teologiese beredene-
ring fyn beklemtonings aan die lig gebring het.

Die delwende Christen sal dus gou tot die ontdek king 
kom dat die beeld van die Paaslam op die kruising van 
ver skeie teologiese lyne in die Bybel lê. In hierdie artikel 
gaan ons poog om ’n paar daarvan uit te lig, ten einde 
die leser ’n dieper begrip van die Agnus Dei (Lam van 
God) te gee.

Voorkennis van God se oordeel en die konteks van 
die Paaslam
Reeds in Génesis 3 word die eerste grondwerk vir hier-
die begrip gelê, as daar so byna terloops gemeld word 
dat God vir die mense rokke van vel gemaak het om 
hul naaktheid te bedek. Bloed moet vloei, ’n offer moet 
gebring word, sodat die mens se gebrokenheid bedek 
kan word.

Tog mag ons nie Génesis 1 en 2 uit die oog verloor nie. 
Voordat God genadiglik te werk gegaan het, was die 
aarde woes en leeg en die Gees van God het op die wê reld
vloed gesweef. Nadat God in ses dae sprekend exnihilo 
(uit niks) die hemel en die aarde gevorm het, was alles 
radikaal anders. Die bepalende faktor: God se genade. 
Wanneer God in Génesis 6 tot 9 daardie genade terugtrek, 

keer byna alles terug na die staat waarin dit verkeer het 
voordat God gesê het dat daar lig moet wees.

Wanneer ons dan later in Exodus verneem hoe plaag 
vir plaag Egipteland tref, moet die gelowige andermaal 
insien dat God as ’t ware besig is om, hoewel meer sub-
tiel as vantevore, Egipteland terug te neem na die staat 
waarin alles voor die skepping verkeer het.

Daar lê ’n verband tussen die tien plae en die skepping: 
Op dag een het God byvoorbeeld gesê dat daar lig moet 
wees en op dag vier dat die son, maan en sterre lig moet 
voorsien. Dit het God, hoewel tydelik, weggeneem toe 
Hy drie dae duisternis oor Egipteland laat neerdaal het. 
Dit was ’n ondeurdringbare duisternis. Om konteks te 
gee, word daar in Exodus 10:23 verklaar dat Israel lig in 
hul woonplekke gehad het. Ons moet dus verstaan dat 
die essensie van lig totaal weggeneem is (m.a.w. geen 
sterre of lamplig het hierdie duisternis vir die Egipte-
nare verlig nie).

Ander parallelle kan ook getrek word. Dink byvoorbeeld 
aan die vee en die kruipende diere wat geskape is en toe 
weer met die vyfde en die sewende plae weggeneem is. 
So ook die bome waarvan die saad in hulle vrugte is 
en die grasspruitjies – dit is weggeneem met die eerste, 
sewende en agste plae. God illustreer as ’t ware prakties 
dat Hy die Gewer van daardie gawes is en dit daarom 
ook kan wegvat.

Buiten dat God homself as die Gewer van al hierdie 
gawes bevestig, is Hy ook besig om die Egiptiese afgode 
stelselmatig as versinsels te ontbloot. Dink byvoorbeeld 
aan die magtige Nyl (die lewensaar van Egipte) wat 
bloei as Moses daarop slaan (vgl. Ex. 7:20). Dít, terwyl 
die Egiptenare in die sand langs die sterwende rivier na 
hul geliefde godheid soek.

Wanneer ons oor die Paaslam besin, moet hierdie kon-
teks verreken word. God trek sy genadige hand terug en 

Die Lam van God: 
’n Heilshistoriese besinning oor die Paaslam
Ds. Henning Dafel

die gevolg is dat Egipte stapsgewys teruggeneem word 
na toestande wat voor die ordening van die skepping 
ge heers het, terwyl die Egiptiese gode klaaglik belaglik 
as versinsels van sondige harte uitgebeeld word. 

’n Skans teen hierdie oordeel van God
In verskeie gevalle word daar egter gemeld dat God 
Hom self as ’n skans tussen die Egiptenare en die Israe-
liete gestel het (vgl. Ex. 8:23). Daarsonder sou dieselfde 
lot Israel ook getref het. Hy is die rots wat sorg dat die 
vloedgolf van sy oordeel Israel nie tref nie.

Al bogenoemde lyne bou op na die tiende plaag. Op die 
sesde dag van die skepping het God die mens gemaak. 
Hy het dus ook besitreg op die mens. Die mens, selfs al 
dra hy die titel “farao” of “godeseun”, is nie bo die Skep-
per verhewe nie. Daarom kan Hy die mens terug neem, 
sodat sy toestand weer is soos wat dit was voor God 
hom uit die grond geformeer en die lewensasem in sy 
neus geblaas het.

In hierdie konteks het etnisiteit of assosiasie geen ver-
skil gemaak nie. Al wat verhoed het dat die Here ’n He-
breeu se huis nie soos Farao s’n besoek het nie, was die 
bloed van ’n geslagte lam. Die simboliek: In hierdie huis 
het daar reeds bloed gevloei, daar mag dus nie verdere 
bloedvergieting wees nie. Hoor weer die refrein van 
Génesis 3: Deur ’n plaasvervanger se bloed wat vloei, 
word die sondaar se gebrokenheid bedek.

Ons moet egter ook sien dat daar sekere kwalifika sies 
ge stel is. Die bloed wat gevloei het, moes aan sekere 
ver eistes voldoen. Die bloed van ’n tortelduif of ’n bul 
word nie geëis nie. Trouens, die sondaar se eie bloed 
sou ook nie voldoende wees nie. Slegs waar die sondaar 
ag ter ’n lam sonder gebrek se bloed skuil, sou beskutting 
ge vind word. Minderwaardige bloed het geen waarde 
gedra nie. 

Uit die aard van die saak moet die Bybelstudent dadelik 
tot die volgende vraag oorgaan: Is ’n gesonde, dog jong 
skaap, se bloed voldoende om die mens volkome teen 
God se oordeel te verskans? Dit is tog hoe God die saak 
gereël het.

Die antwoord (vgl. Ex. 12) blyk negatief te wees. Die 
ak sie word as ’n herhalende ritueel ingestel – asof die 
Is rae liet telkens mymerend moes vra: Gaan hierdie lam 
vol doende wees? Telkens was die antwoord dan negatief. 
Juis hier begin die herhalende ritme om permanensie 

roep. Die tydelike wat herhaal, dui juis op die sondaar 
se behoefte na ’n permanente verskansing.

Die behoefte aan ’n waardige Paaslam
In die profetiese boeke van die Ou Testament word, in 
antwoord op hierdie vraag, vooruit gekyk na wat meer 
permanent sou wees. Hierdie lamsbloed wat gevloei het 
sodat die mens teen God se oordeel verskans is, is bloot 
’n heenwysing of skaduwee na ’n “meerdere” se bloed 
wat moes vloei. 

Ons almal het gedwaal soos skape, ons het elkeen 
sy eie pad geloop; maar die Here het die ongereg
tigheid van ons almal op Hom laat neerkom. Hy 
is mishandel ... soos ’n lam wat na die slagplek 
ge lei word en soos ’n skaap wat stom is voor sy 
skeer ders – ja, Hy het sy mond nie oopgemaak nie. 
Uit die druk en uit die strafgerig is Hy weggeneem; 
en onder sy tydgenote – wie het daaroor gedink 
dat Hy afgesny is uit die land van die lewendes? 
Ter wille van die oortreding van my volk was die 
plaag op Hom ... Maar dit het die Here behaag om 
Hom te verbrysel; Hy het Hom krank gemaak ... 
(Jes. 53:6-10)

Trouens, wanneer Jesaja in sy roepingsvisioen (vgl. 
Jes. 6) onbedek staan waar serafs nie soortgelyke vry-
moedigheid het om te gaan nie, word geïmpliseer dat Hy 
verskans is deur ’n offer wat vroeër gebring is. Die gloei-
ende kool op die offeraltaar waarmee sy mond aange raak 
is, was die gevolg van ’n offer wat vroeër gebring is en 
dit is by implikasie hierdie offer wat Jesaja teen God 
se regverdige oordeel oor Israel se sonde verskans. Dit 
alles realiseer net so in die Nuwe Testament wanneer 
Christus die aankondiging maak: 

Want dit is my bloed, die bloed van die nuwe tes
tament, wat vir baie uitgestort word tot vergifnis 
van sondes (Mt. 26:28).

Steeds word ons dieper in die kosbare raaisel ingelei 
wanneer die Here Jesus nie bloot tevrede is om sy bloed 
te stort nie, maar Hy ons juis kom leer om, soos wat die 
paaslam tot versterking genuttig is, die tekens van sy 
lyding ter versterking van ons geloof te nuttig. Nie net 
verskans die groot Paaslam ons van buite nie, maar Hy 
versterk en vernuwe ons ook van binne. 

Vervolg op bl. 23

Menswees in sy totaliteit word in hierdie heilige liedere 
verwoord, sodat skuldbelydenis en geloof, gemeenskap 
en hoop, angs en worstelinge ’n belewenis word wat die 
leser eeue later saam met die psalmdigters kan deurtrap 
en deurworstel. Die psalms vorm ons antwoorde aan 
God in ons donkerste dieptes én in ons hoogste blyd skap.

Die waarde van die psalms bly daarom heerlik: Om ge-
lowiges in hulle emosies te begelei; om berader te wees 
vir die terneergedrukte; om dirigent te wees vir die lof-
pry sende wat dit uitborrel van blydskap.

Hoe worstelend is die gelowige van Psalm 44 as hy God 
versoek om op te hou slaap, want so beleef hy God se 
afwesigheid (vgl. v. 24). In Psalm 44 ontmoet ons ’n 
dig ter wat beleef dat God hom miskyk (vgl. v. 25). Ons 
ont moet in Psalm 42 die onrustige gelowige (vgl. v. 6) 
wat dag en nag die intensiteit van trane en hartseer be-
leef (vgl. v. 4). Daar is egter ook die jubelende digter wat 
in die kortste eenvoud van Psalm 117 nasies en volke 
oproep om saam opgewonde te word oor die goedheid 
en trou van God.

’n Nuwe Testamentiese perspektief?
Die vraag wat natuurlik by die lees van die psalms na  
vo re tree, is watter plek die psalms in die Nuwe Testamen-
tie se gelowige se lewe het? Uit die aard van die saak is 
daar die gevaar dat die psalms as blote “goedvoel li te-
ratuur” gesien word, met ’n paar wat te diep en te donker 
is en liewers in die stiltetyd oorgeslaan word.

Om daarom die dieptebegrip van die psalms te vind, 
is dit nodig om dit in die lig van die mensgeworde 
Chris tus te lees. Ons moet altyd onthou dat Christus 
se vlees wording ’n volledige menswording was. Hy was 

in alle opsigte net soos die mens, natuurlik uitgesonder 
die sonde. Volledige menswees beteken daarom ook 
mens wees met emosies, met worstelinge, met angs en 
met benoudhede. Sy honger in die woestyn was werklik 
en daarom kom die versoeking van Satan juis ná 40 dae, 
toe Christus menslik broos was (vgl. Mt. 4:2).

Dink gerus ook aan die intensiteit van Christus se wors-
teling toe die laaste lydensweek in Jerusalem aanbreek 
en sy siel ontsteld was (vgl. Joh. 12:27); waar Hy eindelik 
etlike ure voor sy kruisiging daar op die Olyfberg in 
“sware stryd” verkeer het, met “groter inspanning” moes 
bid en sy angs uitloop op sweet wat “soos bloeddruppels” 
op die grond val (vgl. Lk. 22:44). 

Wat was in Christus se gedagtes?
Hoe kan ons ooit weet wat in Christus se diepste in-
ner like aangegaan het? Die antwoord is eintlik baie 
een voudig: deur die psalms. Ons antwoord vind ons 
eers tens in die feit dat ons weet dat Christus volledig 
mens geword het en volledig ook die psalmdigters se 
emo sies beleef het. Om dus werklik diepte, begrip en 
uit koms aan die psalmdigters se woorde te gee, moet ons 
weet dat Christus aarde toe gekom het om die mens in 
sy totaliteit te verlos en te vervul – dus ook die woorde 
van die psalmdigters.

Maar tweedens vind ons ook die gedagtes van Christus 
in die psalms, omdat Hýself telkens die psalms aan ge-
haal het as bewys van sy innerlike en diepste gedagtes. 
As die Here Jesus in Matthéüs 21 die gelykenis van die 
landbouers vertel en die werklikheid daarin opklink 
dat die profete Hom as Seun van God verwerp, haal Hy 
Psalm 118:22 aan: Die steen wat die bouers verwerp het, 
het ’n hoeksteen geword (vgl. ook Mt. 21:42).

Christus in die psalms
Ons menswees beantwoord in sý menswees
Ds. Aubrey Hough

Dit is veral deur die psalms wat gelowiges die geleentheid kry om hulle harte voor God uit te stort. Die psalms 
gee ’n kyk in die hart van die bidder (of sanger), want op ’n unieke manier lei die woorde van die psalms na die 
diepste kamers van die hart en siel van elke gelowige.

16  DIE BOODSKAPPER



Hoe moes die Here Jesus nie die intensiteit van verraad 
beleef het toe Hy aan die eerste nagmaaltafel moes sê dat 
sy verraaier een van die twaalf (is) wat saam met My sy 
hand in die skottel insteek (Mk. 14:20)! Die Here Jesus 
leef saam in die woorde van ’n digter wat eeue gelede 
al hiermee geworstel het: Selfs die man wat met my in 
vrede lewe, op wie ek vertrou het, wat my brood eet, het 
die hakskeen teen my opgelig (Ps. 41:10).

Die lig van Psalm 22
Die broosheid van menswees word veral in Psalm 22 
deur Dawid op die voorgrond geplaas. Dit is die lydende 
Da wid wat voor God “brul”: My God, my God, waarom 
het U my verlaat ... (v. 2). Hiermee verwoord Dawid 
juis die innerlike siel van sy swaarkry: My God, ek roep 

be dags, maar U antwoord nie, en snags, en ek kan nie 
swyg nie (v. 3). 

Is daar ’n antwoord op hierdie klaaglied, hierdie pyn sang 
van die mens in hierdie gebroke wêreld wat voel of God 
my neer(lê) in die stof van die dood (v. 16)? Dit is presies 
die antwoord wat Matthéüs vir ons wil gee as hy vir ons 
die lyding van Christus aan die kruis beskryf en Psalm 
22 soos ’n goue draad deur die Gólgota-kop laat loop.

Justin Taylor1 gee ’n pragtige opsomming van hierdie 
goue draad in sy artikel met die treffende opskrif, Die 
stil te en redding van God, waar hy ’n vergelyking tref 
tus sen Psalm 22 en die kruisgebeure soos beskryf in 
Mat théüs 27:

Psalm 22 Matthéüs 27

Vers 2: My God, my God, waarom het U my verlaat? Vers 46: ... en omtrent die negende uur het Jesus met ’n 
groot stem geroep en gesê: Eli, Eli, lama sabagtáni? Dit is: 
My God, my God, waarom het U My verlaat?

Vers 8: Almal wat my sien, spot met my; hule steek die lip 
uit, hulle skud die hoof ...

Vers 39: En die verbygangers het Hom gesmaad terwyl 
hulle hul hoofde skud ...

Vers 9: Laat dit aan die Here oor! Laat Hy hom red, laat 
Hy hom bevry: Hy het mos behae in hom!

Vers 42, 43: Ander het Hy verlos, Homself kan Hy nie 
verlos nie. As Hy die Koning van Israel is, laat Hom nou 
van die kruis afkom, en ons sal in Hom glo. Hy het op God 
vertrou; laat Hy Hom nou verlos as Hy behae in Hom het; 
want Hy het gesê: Ek is die Seun van God.

Vers 17: ... hulle het my hande en my voete deurgrawe. (Kruisiging)

Vers 19: Hulle verdeel my klere onder mekaar en werp die 
lot oor my gewaad.

Vers 35: En nadat hulle Hom gekruisig het, het hulle sy 
klere verdeel deur die lot te werp, sodat vervul sou word 
wat deur die profeet gespreek is: Hulle het my klere onder 
mekaar verdeel en oor my gewaad die lot gewerp. 

As Dawid se klagte aan die kruis die woorde van Chris-
tus word, dan kry hierdie klagte van godsverlatend heid 
die diepste en volste werklikheid in die mond van die 
ge krui sigde Godsverlatene. 

Christus as volkome en waaragtige mens sou uiteindelik 
die verpersoonliking word van ons seer en ons stukkend 
– en wat ’n aangrypende wete om daaraan te dink dat 
die Here ook ons klaagsang in sy mond geneem het! 

Juis daarom is die uiteinde van Dawid se belewenis in 
Psalm 22:25 dat God die ellende van die ellendige nie 
verag of verfoei en sy aangesig vir hom nie verberg nie, nie 
een of ander “goedvoelteologie” wat Dawid wil neerpen 
nie, maar is dit ’n geïnspireerde Woord wat in die sterwe 
van Christus ten diepste vervul word.

Neem die psalms in die mond
Die psalms is daarom die heerlikste liedere waarmee ons 
ook ons seer en pyn, ons vreugde en lag voor God kan 
uitstort. Die diepste van siele word ontbloot in die rou en 
eerlike psalmsang wat God in sy Woord opge te ken het. 

Dit is egter nie net woorde wat ons uiter in die 
hoop dat dit iets sal tref nie, maar woorde wat 
in die volledige menswording van Christus ons 
ant woord op ge loofs vrae, geloofsworstelinge en 
ge loofs vreugde be ves tig en versterk. Daarom 
kan gelowiges met groot troos die psalms in 
die mond neem, want so word Chris tus in die 
mond geneem. LIG IN DUISTERNIS

________________________________________________________________

1 Psalm 22: The Silence and Salvation of God (thegospelcoalition.org)

Die probleem is dat hierdie soort interpretasies of toe-
passings vanuit die Bybel nie altyd getrou is nie. Die 
Bybel is die selfopenbaring van God, met ander woorde, 
die Bybel handel primêr oor die wese en wil van God 
soos wat Hy dit aan ons bekendmaak. Die vraag wat ons 
dus moet vra, is hoe die verhale iets van God se wese en 
wil aan ons openbaar.

Wanneer ons na die verhaal van Dawid kyk, dan kom 
daar verskeie motiewe na vore, onder meer die motief 
van die “gesalfde” van die Here. Dawid is die gesalfde 
van die Here en vanuit hierdie motief ook ’n tipe van 
of heenwysing na Jesus Christus.

Gesalfde van die Here
Die woord “gesalfde” (in Hebreeus māšîaḥ) kom 39 keer 
in die Ou Testament voor, waarvan 23 daarvan na die 
koning van Israel verwys. Die ander verwysings dui op 
die priester as gesalfde en dan word daar nege keer na 
die toekomstige Messias verwys. Dit is ook belangrik 
om te noem dat die stamwoord van “messias”, wat 
“salf” beteken, 69 keer in die Ou Testament voorkom. 
Die Here salf dié wat Hy verkies het om instrumente 
in sy hand te wees. Die Ou Testamentiese verstaan van 
die “gesalfde” van die Here, is dat die Here deur die 
salwing ’n individu verkies om in sy diens te staan: óf 
as priester, óf as koning, óf as profeet. Om ’n gesalfde 
van die Here te wees, beteken verder dat die Here met 
jou is: Hy sal jou beskerm en jou help.

Koning Saul was ook ’n gesalfde van die Here, totdat hy 
sy rug op God gedraai het. Ons lees verder dat die Gees 
van God van Saul gewyk het toe God verklaar het dat 
Saul nie meer die gesalfde is nie, maar dat Hy ’n ander 

man – ’n man na sy hart – as koning oor Israel gaan salf. 
Die oomblik toe Samuel vir Dawid salf, het die Gees van 
die Here oor Dawid vaardig geword. Dit is dus duidelik 
dat die gesalfde van die Here en die werking van God 
se Gees in die betrokke persoon, in noue verband met 
mekaar staan.

Wanneer ons nadink oor die koning as gesalfde van die 
Here, was hy veronderstel om die volk te beskerm en 
te verlos. Saul verlos die volk van hul vyande en Dawid 
verslaan Góliat kort nadat hy gesalf is en só word God 
se volk verlos. Die primêre figuur in die Ou Testa ment 
wat as die gesalfde van die Here optree en by uitstek 
na Christus heenwys, is koning Dawid.

Dawid as die gesalfde 
Anders as Saul, was Dawid nie ’n groot en sterk man wat 
bo die res van die volk uitgestaan het nie. Inteendeel, 
wanneer ons in 1 Samuel lees van die salwing van Dawid, 
dan lees ons dat Dawid die jongste en geringste van die 
agt seuns van Isai was. Dawid pas skape op, terwyl sy 
broers saam met hulle vader feesvier. Dawid, die man 
na God se hart en die gesalfde koning, was dus maar 
van geringe herkoms.

’n Mens sou verwag dat die oomblik toe Dawid gesalf 
word, hy sy rol en roeping sou begin uitleef, maar dit 
ge beur nie so nie. Vir eers is hy net goed genoeg om 
vir sy broers, wat in die oorlogskamp van Saul is, kos te 
neem. Hier staan hy, anders as die res van die manskap-
pe, vir die eer van God op, sodat God dit bewerk dat 
hy Góliat op ’n wonderbaarlike manier verslaan. Deur 
hierdie oorwinning toon God ook aan die volk dat 
Hy met Dawid, sy gesalfde, bemoeienis maak. Daarna 

Koning Dawid:  
Tipe van dié Gesalfde
Ds. Lourens du Preez

Die meeste van ons het al iewers in die sosiale media ’n boodskap of videogreep gesien waar een of ander be-
ken de persoonlikheid ons aanspoor om ons “Góliat” in die lewe aan te vat. In hierdie boodskappe word ons 
met Dawid vergelyk en moet ons dus ook deur sy verhaal geïnspireer word: Wees dapper soos Dawid, óf: Wees 
so gelowig soos hy en jy sal die “reuse” in jou lewe oorwin.

moet hy nog eers in die huis van Saul grootword, sodat 
hy daar kon leer wat ’n koning moet en nie moet doen 
nie; asook wat die gevolge is wanneer die Gees van die 
Here van sy gesalfde wyk.

Verder sou ’n mens verwag dat Dawid, die “goue koning” 
van Israel, ’n onberispelike lewe sou lei. Hy is immers die 
een soos wie ons almal graag wil wees: om ons “Góliat” 
in die lewe aan te vat soos hy dit gedoen het. Ons vergeet 
so maklik dat Dawid, die gesalfde van die Here, ook ’n 
sondaarmens was wat die genade van God nodig het. Ons 
sien hierdie verdorwenheid in Dawid se optrede teenoor 
Bátseba. Dawid is ontrou aan sy roeping as gesalfde van 
die Here, maar God beloof steeds dat die ware en ewige 
Gesalfde uit Dawid se nageslag gebore sal word.

Jesus, die Gesalfde
Noudat ons gesien het wat gebeur wanneer die Here 
sy gesalfde salf, kry die doop van Christus nuwe bete-
kenis. In Matthéüs 3 versoek die Here Jesus dat Johannes 
Hom doop. Johannes weier eers, want hy wat Johannes 
is, moet juis deur Jesus gedoop word. Dan lees ons in 
vers 15 dié woorde: 

Maar Jesus het geantwoord en vir hom gesê: Laat 
dit nou toe, want só pas dit ons om alle geregtig
heid te vervul.

Ons eerste reaksie is dat dit ’n vreemde antwoord is. 
Jesus kon Johannes bloot beveel het om Hom te doop, 
maar Hy openbaar in hierdie woorde juis die dieper 
betekenis van hierdie gebeure. Johannes die Doper is die 
laaste van die Ou Testamentiese profete wat die koms 
van die Messias aankondig. Soos Samuel, moet Johannes 
as gestuurde van God, die Koning salf. Ons lees dat 
die Gees van God soos ’n duif op Hom neergedaal het 
nadat die Here Jesus uit die water opgekom het en God 
gesê het: Dit is my geliefde Seun in wie Ek ’n welbehae 
het (Mt. 3:17).

Die doop van die Here Jesus loop parallel aan die salwing 
van Dawid. God stuur ’n profeet om die nuwe koning – ’n 

man na God se hart – te salf en nadat hy gesalf is, het die 
Gees van God oor hom vaardig geword. Iets soortgelyk 
gebeur tydens die doop van die Here Jesus. Tydens sy 
doop vind sý salwing as dié Messias of Gesalfde van 
God plaas. Kyk ons na die Griekse vertaling van die Ou 
Testament, sien ons telkens dat die Hebreeuse woord 
vir “messias”, met “Christus” vertaal word. Om Jesus 
dus as Christus aan te spreek of te beskryf, is om Hom 
as Gesalfde te identifiseer. Ná sy salwing het Christus 
die woestyn ingegaan en is daar deur Satan versoek. 
Dit was sy eerste konfrontasie met en oorwinning oor 
ons grootste vyand, dié “Góliat”, wat elke mens as slaaf 
ge vange geneem het. Uiteindelik sou Hy, soos Dawid, 
ons grootste vyand se kop aan die kruis op Gólgota ver-
morsel. Op hierdie wyse sou Hy baie beter en baie meer 
volledig as enige gesalfde in die Ou Testament, God se 
volk verlos en vir ewig teen hul vyande beskerm.

Die ewige Gesalfde van die Here
Wanneer ons na ons Here Jesus Christus kyk, is daar in-
derdaad baie lyne tussen Hom en koning Dawid te trek. 
Beide is uit die stam van Juda; is van ’n geringe familie 
en herkoms; is die onwaarskynlike koning; is gesalfdes 
van die Here. Die Here Jesus vervul egter die persoon 
en werke van Dawid by uitnemendheid. 

Dawid is ’n skaapherder; Jesus Christus is die goeie 
Her der (vgl. Joh. 10). Dawid is gering in sy herkoms; 
as Seun van God word die Here Jesus verneder in die 
ge stal te van ’n skepsel uit Násaret. As gesalfde van die 
Here verslaan Dawid Góliat; as Gesalfde van God ver-
slaan die Here Jesus elke vyand, ook die dood. Tussen 
die oor een koms te is daar dié radikale verskil: ’n Sondige, 
aard se gesalfde teenoor ’n sondelose, hemelse Gesalfde. 

Dawid, die gesalfde van die Here, is vir ons ’n aandui-
ding van wat sommige van die vereistes vir die gesalfde 
van die Here is, maar ook wat die ware Gesalfde nié is 
nie. Die verhaal van Dawid, as tipe van Christus, is ’n 
voorafskaduwing of heenwysing na die verhaal van die 
kruis en Jesus Christus as die ware en ewige Gesalfde 
van die Here. LIG IN DUISTERNIS

DIE VERSKIL TUSSEN CHRISTOSENTRIESE EN CHRISTOMONISTIESE PREDIKING 
Christomonistiese prediking (die hele preek gaan net oor Jesus Christus) is een van die groot slaggate van Chris-
to sentriese prediking. ’n Christo sen trie se preek handel nooit nét oor Christus nie, maar stel Christus se persoon, 
werk en leringe as klimaks van God se openbaring voor. Dit stel Christus voor as Verlosser wat deur die Vader 
gestuur is en wie se verlossingswerk deur die Heilige Gees verwerklik word.

VERRUIM JOU BREIN

Volgens die Bybel was God Israel se koning. Die funksie 
van die koning was om stabiliteit te verseker, besker-
ming te bied en geregtigheid te laat geskied. In sommige 
ge valle het God mense gebruik om dit te bewerkstellig, 
by voor beeld deur die onderskeie rigters. Maar Israel het 
na ’n per manente leiersamp, soortgelyk aan die konings 
van die ander nasies, verlang.

Op aandrang van die volk om ’n eie koning te hê, sê God 
vir Samuel (1 Sam. 8:7-9): 

Luister na die volk in alles wat hulle aan jou 
sê, want nie jou het hulle verwerp nie, maar 
My het hulle verwerp om nie koning oor hulle 
te wees nie ... jy moet hulle net ernstig waarsku 
en hulle die reg van die koning meedeel wat oor 
hulle sal regeer.

God het aan Samuel die man uitgewys wat Hy as koning 
vir sy volk gekies het en Samuel het Saul vervolgens as 
koning gesalf (1 Sam. 10:1): En Samuel het die kruik met 
olie geneem en dit op sy hoof uitgegiet en hom gesoen en 
gesê: Het die Here jou nie gesalf as vors oor sy erfdeel nie? 
So het die Israelitiese monargie ’n aanvang geneem onder 
die koningskap van Saul, seun van Kis, ’n Benjaminiet ...

Die konings van die Ou Testament
Saul het homself as ’n charismatiese leier en ’n kranige 
mi li têre bevelvoerder bewys. Hy word selfs beskryf 
as ’n skaam en nederige man, geliefd onder sy mense. 
Aan vanklik, aan die begin van sy koningskap, het die 

volk gefloreer en het dit gelyk asof stabiliteit, veilig heid 
en ge regtigheid onder sy heerskappy binne bereik was. 
In baie opsigte was Saul egter meer van ’n rigter as ’n 
ko ning en het hy (soos wat baie rigters ook gedoen het) 
van God af weggedraai: 

• Eerstens lees ons dat hy self ’n offer aan die Here ge-
bring het – iets wat net Samuel mag gedoen het (vgl. 
1 Sam. 13:1-9). 

• Tweedens maak hy ’n sinnelose belofte wat daarop 
neer kom dat hy dink die eer vir die oorwinnings wat 
die volk behaal het, hom toekom en nie God nie (vgl. 
1 Sam. 14:1-30).

• Derdens het hy ’n bevel van God verontagsaam en 
nie die Amalekiete geheel en al uitgeroei nie (vgl. 
1 Sam. 15:1-9).

Daarom het God Saul as koning verwerp en reeds 
ty dens sy heerskappy vir Dawid as die nuwe koning 
aan gewys. Dawid se heerskappy was besonders. Hy het 
die verbondsark uit die Filistyne se besit teruggeneem. 
Hy het die regering van die volk in Jerusalem gesen-
traliseer. Hy het die invloed en grense van die land ver  
uitgebrei.

Soos sy voorganger, Saul, was Dawid egter nie sonder 
foute nie. Die kwaad van die “eie-ek” het in sy hart wor-
telgeskiet. Hy het homself skuldig gemaak aan onder 
meer egbreuk en moord. Hy het later in opregte berou 
sy sonde voor God bely en God het getrou gebly aan 
die beloftes van ’n ewige koningskap wat Hy aan Da-
wid gemaak het. Daarom het sy seun, Salomo, hom as 
koning opgevolg.

Christus, dié Koning wat  
die konings nie was nie
Ds. Greyling van Rooyen

Onder die leierskap van die rigters het die Israeliete onder ’n wolk van onsekerheid geleef. Maar, ten spyte van 
die gevare van ’n nuwe land en te midde van vyande reg rondom hulle, het die volk deur die beskikking van God 
oorleef. Al was morele verval aan die toeneem, het God getrou gebly aan die verbondsbeloftes wat Hy gemaak 
het. Die omstandighede het daarom die geleentheid geskep vir ’n koningskap onder God se heerskappy, wat 
soveel meer kon wees as wat die destydse wêreld geken het.

Deur die besondere wysheid wat hy van God ontvang 
het, was Salomo se koningskap aanvanklik selfs meer 
suksesvol as dié van sy vader. Hy het die ryk nog verder 
uit gebrei en sy regering is grootliks deur vrede ge ken-
merk. Hy het ook die tempel gebou, wat Dawid so 
graag wou gedoen het. Vir ’n kort tydperk het die volk 
die stabiliteit, veiligheid en geregtigheid geproe wat 
hulle van ’n koning verlang het. Maar ook Salomo was 
’n mens met sonde. Hy het die wysheid verwerp en in 
sinkretisme (godsdiensvermenging) verval.

Die gevolg van Salomo se afdwaling was dat die ko nink-
ryk ná sy dood in twee geskeur het. Tien stamme het 
as Israel (oftewel die Noordryk) bekendgestaan onder 
die leierskap van Jeróbeam, en die ander twee stamme 
as Juda (ook genoem die Suidryk) onder die leierskap 
van Rehábeam. Die geskiedenis van die konings van die 
verdeelde ryk, is werklik tragies.

Die konings van die Noordryk het volhard in godsdiens-
tige afvalligheid. Verskeie koningshuise het om die beurt 
opgeskiet, net om weer deur moord en verraad met ’n 
ander vervang te word. So het dit aangehou tot en met 
die aanbreek van die Assiriese ballingskap in 722 v.C. 
wat die einde van die Noordryk se bestaan beteken het.

Die Suidryk het voortgegaan om konings volgens die 
Da widiese lyn te kies. Hierdeur het God sy verbonds be-
loft es aan Dawid gestand gedoen. Met die uitsondering 
van ’n paar pogings tot hervorming, het Juda grotendeels 
dieselfde pad in ongehoorsaamheid as Israel gevolg. As 
straf op hul sonde, is die inwoners van die Suidryk in 
586 v.C. na Babilonië weggevoer en het dit die einde 
van die Israelitiese monargie be teken.

Die Koning in die Nuwe Testament
Die koms van Christus het die vervulling van God se 
ver bondsbeloftes beteken, ook die belofte van ’n ewige 
ko ningshuis aan Dawid. Die engel het die koms van ons 
Here soos volg aangekondig (Lk. 1:31-33): 

… jy moet Hom Jesus noem. Hy sal groot wees en 
die Seun van die Allerhoogste genoem word; en 
die Here God sal aan Hom die troon van sy vader 
Dawid gee, en Hy sal koning wees oor die huis 
van Jakob tot in ewigheid, en aan sy koninkryk 
sal daar geen einde wees nie.

Die werklikheid is dat die soeke na ’n koning in die Ou 
Testament eintlik die verlange was na die koms van die 

ware Koning. Die werklike behoeftes van die volk kon 
nie deur ’n aardse koning vervul word nie, want ook 
hulle was maar net mense. Die stabiliteit, veiligheid en 
geregtigheid waarna die Israeliete gesmag het, kan net 
gevind word onder die heerskappy van ons Koning, 
Jesus Christus, in sy ewige koninkryk.

Christus is dus die antitese van alle aardse konings en 
regeerders, ook die konings van die Israelitiese monar-
gie. Die woord antitese is afkomstig van die Griekse 
woord αντίθεσις (wat “opposisie” beteken) en verwys 
na iets of iemand wat teenoorgestelde eienskappe besit 
of die teenoorgestelde van ’n ander verteenwoordig. In 
alle opsigte is Christus dié Koning wat die konings nie  
was nie: 

• Waar Saul as koning homself onder sy volgelinge 
pro beer verhoog het, het die ware Koning Homself 
ver neder ter wille van hulle wat Hom volg.

• Waar Dawid as herder-koning – veral in oorlogstyd 
– sy onderdane se dood veroorsaak het, het die ware 
Herder-Koning sy lewe vir sy skape gegee.

• Waar Salomo sy rug op Godgegewe wysheid gedraai 
het, is Christus die Wysheid van God.

• Selfs waar daar hier en daar konings was wat tydens 
die verdeelde monargie probeer het om meer ge-
hoor saam aan God se wet te wees, is Jesus Christus, 
die Seun van God, die volkome vervulling van die 
wet en die profete.

Daarom waarsku en troos die Skrif ons baie duidelik 
(Ps. 146:3-5, 10): 

Vertrou nie op prinse, op die mensekind, by wie 
geen heil is nie. Sy gees gaan uit, hy keer terug 
na sy aarde toe; op daardie dag is dit met sy 
planne gedaan. Welgeluksalig is hy wat die God 
van Jakob het as sy hulp, wie se hoop is op die 
Here sy God ... Die Here is vir ewig Koning; jou 
God, o Sion, is van geslag tot geslag! Halleluja!

Ewige en ware vrede word net gevind in die ewige en 
wa re Koning wat die verhouding tussen Homself en sy 
ko ninkrykskinders herstel het. Deur niemand anders sal 
daardie soeke ooit vervul of aangespreek kan word nie. 
Nét by die Here, die ewige God van geslag tot geslag, is 
daar heil te vinde. Welgeluksalig is hy wie se hoop op 
die Koning van die konings is! LIG IN DUISTERNIS

In die Ou Testament word God se verhouding met sy 
kinders uitgebeeld in die verhouding wat daar tussen 
Hom en die volk Israel was. As jy deel van die volk was, 
kon jy ook aanvaar dat jy deel was van die verbond wat 
God met die volk Israel gesluit het. Dit het soms gebeur 
dat mense wat deel van die volk was, as gevolg van hul 
op trede uitgeskuif en dan as veragtelik beskou kon word. 
Dink maar aan die manier hoe Moses be han del is na-
dat hy die Egiptenaar vermoor het en vir sy lewe moes 
vlug (vgl. Ex. 2). Tog vind ons ook verskeie voorbeelde 
in die Ou Testament van vreemdelinge wat aanvaar ding 
bin ne Israel gevind het. Dink veral aan Ragab (vgl. Jos. 
6) en Rut. Hierdie “volksvreemde” vroue is voorbeelde 
van ver agtelikes en buitestanders wat by God genade 
ge vind het en in wie se lewens ons reeds die blye klanke 
van die evangelie hoor klingel. 

Vrystede as rusplek
Kyk ons in die lig van God se genadewerk na die ver-
soe ning wat Christus gebring het, is dit onmoontlik om 
nie die skaduwees daarvan in die Ou Testament raak 
te sien nie. Selfs vir hulle wat deur mense verag en as 
vreem de linge beskou is, was daar in die Ou Testament 
in die skaduwee van God se vleuels, skuilplek gewees. In 
plaas daarvan om na verskeie individue te kyk, gee die 
Woord in Hebreërs 6:18 vir ons die beginsel waarvolgens 
God hierdie mense aanvaar het. Hier word bevestig dat 
’n mens wat ten tye van nood op soek is na hoop, na 
Christus kan vlug. God het in sy onveranderlike raad 
besluit dat vir húlle aan wie Hy genade wil gee, daar by 
Christus ’n toevlugsoord is waarna gevlug kan word. 

In Númeri 35 word so ’n toevlugsoord in die leefwêreld 
van die Israeliete ingebou. Die Leviete het vanuit die 
aard van hulle roeping nie erfgrond in die Beloofde 

Land ontvang nie. Uit die geledere van die Leviete is die 
priesters en die hoëpriesters aangestel om by die off er-
diens as tussengangers op te tree. Om God se teenwoor-
digheid te simboliseer, moes daar dwarsdeur die land 
48 woonstede aan hulle gegee word. Hiervan moes ses 
stede tot “vrystede” afgesonder word. Terwyl die volk 
met die offerdiens wat deur die priesters verrig is, die 
versekering kon vind dat God getrou aan sy verbond 
vergifnis bied, was daar sommige wat uit vrees vir hul 
eie lewens, nie vrylik hierin kon deel nie. In besonder 
word beskryf hoe iemand wat per ongeluk ’n ander 
se lewe geneem het, deur sy volksgenote as veragtelik 
beskou is. So ’n persoon moes vir sy lewe vlug. Vry ste-
de was dan die enigste ruimte waarheen so ’n mens sy 
toevlug kon neem. 

Volgens Númeri 35:15 was hierdie toevlugsoord 
nie net vir Israeliéte wat as veragtelik beskou is 
gereserveer nie, maar het dit ook as ’n skuilplek 
vir “die vreemdeling en die bywoner” wat per 
ongeluk ’n lewe geneem het, gedien.

Die gebruik was dat sou iemand vermoor word, daar 
vanuit die vermoorde se familie ’n bloedwreker as ver-
vol ger kon optree. In die geval van ’n persoon wat per 
ongeluk ’n lewe geneem het, kon die skuldige deur die 
volksvergadering na ’n vrystad gestuur word. Solank hy 
binne die grense van die stad gebly het, mag die bloed-
wreker of enige iemand anders, nie sy lewe neem nie. 
Sou hy buite die grense beweeg, kon die bloedwreker, 
sonder om homself skuldig te maak aan moord, die 
doodsvonnis voltrek.
 
Die vrystad het die ruimte geword waarin veragtelike 
volksgenote, bywoners en vreemdelinge veilig kon bly 

Christus is ’n skuilplek  
vir die uitgeworpene
Ds. Carl Vermaak

Psalm 91:1: Hy wat in die skuilplek van die Allerhoogste sit, sal vernag in die skaduwee van die Almagtige. ’n Ge-
lo wige wat ten spyte van sy swakhede deur ander gelowiges aanvaar word, beleef konkreet dat daar by God ook 
aanvaarding is.

lewe. Dit was geldig totdat die skuldige te sterwe kom 
of totdat die hoëpriester sou sterf. Sodra die hoëpriester 
wat ten tye van die moord gedien het, sterf, ontvang die 
skuldige kwytskelding van sy vonnis. Die hoëpriester se 
dood het vir die skuldige tot vryspraak gedien, sodat hy 
sonder vrees vir sy lewe na die land waar sy besittings 
was, kon terugkeer.

Die reg tot beskerming in vrystede was voorbehou
Númeri gee duidelike voorskrifte oor wie die reg ge had 
het om in vrystede te kon skuil. Númeri 35:16-18 spel 
dit duidelik uit dat wanneer iemand se lewe opsetlik 
ge neem word, dit moord is. Dit moet met die dood ge-
straf word. Daarna verduidelik vers 19 tot 23 dat daar 
voor valle is waarin iemand nie opsetlik gedood is nie 
en slegs in dié gevalle het die skuldige die reg tot be-
sker ming in ’n vrystad bekom. Alhoewel die voorskrifte 
uit ge spel is, word die toepassing daarvan nie aan die 
in dividu oor gelaat nie. 

Die gemeenskap bly deel van die uitvoering van 
God se voorskrifte. Die opregte uitvoering van 
die taak word ook in vers 31 tot 32 aangespreek. 
Losgeld, oftewel omkoopgeld, was onaanvaar-
baar. Die skuldige of enige ander persoon kon 
nie die besluit van die vergadering met die gee 
van omkoopgeskenke verander nie. Hulle moes 
volgens die voorskrifte van God handel.

Christus is die volmaakte plek van toevlug
Iemand se skaduwee kan nie ander beelde vorm as dié 
van die persoon self nie. Die skadubeelde wat die vry-
stede vorm, dui duidelik daarop dat dit van Christus 
afkomstig is. Die instelling van vrystede het te doen ge-
had met lewe en dood. In ons verhouding met Christus 
gaan dit ook oor lewe en dood. ’n Moordenaar moes 
sterf. As die dood van ’n ander sonder opset was, het 

die vonnis nie verander nie, maar kon die “veragtelike” 
ruimte vind waarin hy sonder veroordeling kon leef. 

Met die sondeval het ons ’n ewige doodsvonnis ontvang. 
Dit maak nie saak hoe ons dit wil beredeneer nie, die 
gevolg van die sonde is die dood. Die opregte uitlewing 
van Christenskap in die gemeenskap van gelowiges, 
word in die beoordeling van wie na ’n “vrystad” kan 
vlug, duidelik sigbaar. Christene kan vir mense slegs op 
grond van wat die Skrif openbaar, verlossing verkon dig. 
’n Lewe vry van veroordeling kan nie met geld of be-
sittings gekoop word nie. In die Ou Testament sien ons 
dat dit net moontlik was wanneer daar binne die ruimte 
wat God daarvoor geskep het, beweeg is. En slegs die 
hoëpriester se dood kon dit verander. Verlossing kan ook 
nie gekoop word nie. Ons ontvang dit net wanneer ons 
onder die vleuels van God lewe en alleen die dood van 
die Hoëpriester kan ons lot verander. Die Hebreërbrief 
gee baie aandag aan hoe Christus as ons Hoëpriester, 
ons ewige doodsvonnis na ’n bevryde lewe wat tot in 
ewigheid duur, verander het.

Wanneer ’n mens in die gewoonte geoefen is (vgl. Hebr. 
5:14) om tussen goed en kwaad te onderskei, is die Ou 
Testamentiese vrystede as skaduwee van Christus, vir 
die gelowige van groot waarde. Maar wat van hulle wat 
in die lewenstryd voel dat hulle in die gemeenskap van 
gelowiges as veragtelik en soms as vreemdelinge beskou 
word? Húlle wat voel dat die kerk as bloedwreker wil 
optree? Hierdie skaduwee bring ons terug na die suiwer 
bediening van die evangelie. Die evangelie wat verkondig 
dat God in sy raad, deur Christus, ’n ewige ruimte vir 
die veragtelikes geskep het. ’n Ruimte waarin húlle wat 
deur God begenadig is, nie op grond van ’n gevoel van 
veragtelikheid of vreemdelingskap “uitgeskuif ” is nie, 
maar op grond van sy besluit, in die skaduwee van God 
se vleuels – in sy ewige “vrystad” – lewe kan vind.

Die Gesalfde wie se bediening aan die offerhout verseël 
is met die woorde “dit is volbring”, kon eers die uitspraak 
maak nadat hy vroeër bevestig het dat Hy die brood 
van die lewe en die fontein van lewende water is. Tóé 
eers kon bevestigend verkondig word dat geen verdere 
paaslam geoffer of genuttig hoef te word nie. Deur die 
“meerdere” se bloed wat gevloei het, is die uitverkore 

sondaarmens volmaak bedek, terwyl hy ook versterk en  
vernuwe word.

Dit is juis vir daardie rede dat ons heelwat later in die 
boek Openbaring van die geslagte Lam voor die troon van 
God kan lees (vgl. Openb. 5:5-14) en saam met die engele 
en die ouderlinge kan uitroep: Waardig is daardie Lam!

Vervolg vanaf bl. 15

Die Lam van God: ’n Heilshistoriese besinning oor die Paaslam

LIG IN DUISTERNIS

Dit is 6 April 1652. Die drie-en-dertigjarige Jan van 
Riebeeck staan op die strand en kyk hoe die ma tro se 

die paar stukkies gereedskap, landboubenodigd he de en 
die karige persoonlike besittings van die negen tig aan-
komelinge aflaai. Hy sug hardop. Hoe verwag die VOC 
(Vereenighde Oostindische Compagnie) moet hy met 
net twee- en-tagtig mans en agt vroue ’n verversings-
pos oprig om die grootste handelsvloot ter wêreld van 
voor rade te voorsien? Hierdie paar hopies goed op die 
strand lyk nie eens genoeg vir die groepie pioniers nie.

Net toe hy dink dat hulle met byna leë hande hier aan-
ge land het, sien hy die skatkis raak wat die VOC se 
di rek sie met groot sorg aan hom oorhandig het. Die 
op drag was dat hy persoonlik daarna moes omsien en 
dit eers by hulle aankoms mag oopmaak. Die voor sit-
ter het vertroulik aan hom gefluister dat die skatkis die 
ge hei me bestanddele bevat wat nodig is om ’n moderne 
be skawing in donker Afrika te begin. Hy weet dat almal 
tydens die maandelange seereis nuus kie rig ge won der 
het wat in daardie skatkis is. Hy moes op ’n keer selfs 
vir Maria aanspreek om nie die heeltyd onder die bed 
in te loer waar hy dit weggesteek het nie! Boonop het 
hy seker gemaak dat ’n betroubare soldaat voor sy ka-
juit waghou wanneer hy met ander take op die skippie 
besig was. Selfs die kapteins van die drie skepies kon 
nie hulle nuuskierigheid bedwing wanneer hulle ge-
sa ment lik kajuitraad gehou het nie. Hy kon sien hulle 
het hom nie geglo toe hy sê dat hy nie weet watter kos-
baarhede die skatkis bevat nie. Die VOC was in 1652 
immers die grootste en rykste maatskappy ter wêreld – 
groter as wat die Duitse en Japanse ekonomieë vandag  
gesamentlik is! 

Die tyd het nou aangebreek om die skatkis oop te maak. 
In doodse stilte buk Van Riebeeck af en sluit die kissie 
versigtig oop. Hy sukkel effens met die slotte wat al begin 
roes het. Die deksel is ook maar stram en Jan moet al 
sy krag gebruik om dit stadig oop te beur. Die groepie 
omstanders se oë is vasgenael op die kissie en Maria en 

een van die skeepskapteins is skoon in die pad met hul 
nuuskierige hulpvaardigheid.

Skatkis
Skielik is die deksel oop. Van Riebeeck staar verstom na 
die inhoud. Hy kan sy oë nie glo nie en knik woordeloos 
toestemmend na die offisiere om te kom kyk. Hy sien 
die verbasing én teleurstelling in hulle oë en voel hoe 
hulle vraend na hom kyk. In plaas van die goue skatte 
wat hulle verwag het, lê daar net twee handevol sakkies 
saad in die kissie, met ’n byna vergeelde brief langsaan. 
Hy maak die brief versigtig oop, maar toe hy begin lees, 
sien of hoor hy nie eens die verstomde gesigte en ver-
baas de vrae van die seemanne nie.

Stadig verdwyn Van Riebeeck se frons, terwyl sy gesig 
straal. Dan begin die jong kommandeur praat en hy 
verduidelik aan die klein skaretjie die inhoud van die 
skat kis. Stadigaan besef almal dat wat Van Riebeeck daar 
in sy hande hou, oneindig meer werd is as ’n skeepsvrag 
vol goud – want die saadjies wat hy daar vashou, is die 
sim boliese saad van die Westerse kultuurskatte wat hy 
saam gebring het.

Die omstanders luister aandagtig na sy woorde en be-
gryp vinnig dat hierdie skat die klein groepie van skaars 
ne gen tig sterk, in staat gaan stel om baie meer as ’n 
verversingspos op te rig. Die inhoud van daardie skat-
kis het die Weste teen 1652 reeds in staat gestel om 
die mees gevorderde beskawing in die geskiedenis te 
ont wikkel. Maar die Westerse sukses was nie as gevolg 
van Westerlinge se innerlike meerderwaardigheid, soos 
gereeld in Van Riebeeck se tyd aangevoer is nie. Dit was 
veel meer as dit.

Westerse suksesresep
Jare later sou die beroemde ekonomiese historikus Naill 
C Ferguson, verbonde aan onder meer die Harvard en 
Stanford universiteite, die Westerse opkoms toeskryf 
aan beter politieke, ekonomiese, wetenskaplike, mili tê - 

Herontdek Van Riebeeck se skatkis
Flip Buys

re, tegnologiese en burgerlike instellings as ander be ska - 
wings. Die oorsprong hiervan lê in die Westerse kul-
tuur en nie in die Westerlinge se ras nie. Die opkoms 
van beskawings soos Japan, China en Indië, nadat hulle 
waar des van die Westerse stelsels oorgeneem het, wys dit 
dui de lik. In vandag se taal: Sukses spruit uit “menslike 
sag te ware”, eerder as “menslike hardeware”. 

Dit beteken nie dat die Westerse kultuur en instellings 
foutloos was nie. Die Weste het homself skuldig ge-
maak aan dieselfde gruwels as alle ander beskawings. 
Dink maar aan slawerny, gewelddadige onderwerping, 
oorheersing en kolonialisme. Maar dieselfde kultuur 
het oor die eeue die Weste in staat gestel om homself te 
hervorm en aan te pas. Met hierdie deurlopende ver-
nuwing gegrond op beproefde waardes, kon die Weste 
sy vrotste dele mettertyd uitsny en daardeur steeds op 
die voorpunt in die wêreld bly. Die grootsheid van die 
Westerse kultuur lê nie daarin dat dit volmaak was nie, 
maar dat dit deurlopend verbeter het.

“Kultuur is die moeder en die instellings die kinders”, 
het Daniel P Moynihan gesê. Maar die probleem is dat 
kultuur so vanselfsprekend vir mense is, dat hulle dit self 
nie kan beskryf nie. Almal aanvaar hul eie kultuur as 
“logies”, as die standaard waaraan ander moet voldoen, 
son der om eers te dink aan die onderliggende ver waand-
heid daarvan en die vernedering wat dit vir ander kulture 
meebring. Westerse instellings soos demokrasie, die 
mark ekonomie, liberale sosiale waardes en die opperge-
sag van die reg, word gevolglik op die Moslems, Chinese, 
Rus se en Afrika afgedwing, al is hierdie beskawings se 
kul tu re nie altyd vatbaar vir die oorplanting van alle 
Wes ter se kultuurinstellings nie. 

Wat presies behels hierdie Westerse kultuur wat drie- 
honderd-en-sewentig jaar gelede met Van Riebeeck se 
kulturele skatkis hier aangeland het en daarna met die 
Groot Trek in elke wakis verder die binneland ingedra 
is? Hierdie vraag is belangrik, omdat dit die Westerlinge 
in staat gestel het om die voorste land in Afrika op te 
bou. Die foute wat in die proses gemaak is, neem nie 
weg dat dit ’n buitengewone prestasie was nie. 

Protestantse waardestelsel
Die Protestantse hervorming van vyf eeue gelede het tot 
’n totale ommekeer in die destydse wêreld gelei. Dink 
maar aan die opkoms van die (Protestantse) Weste as ’n 
oorheersende wêreldmoondheid en ook Nederland se 
vyft iende-eeuse “Goue Eeu”. Belangrik vir ons ge skie- 

denis was dat Calvyn en ander Hervormers die Room-
se oorheersing van die samelewing verbreek het. So is 
die Roomse afkeer van kapitaalvorming, wetenskap en 
teg no logiese vooruitgang beëindig. Dit het gelei tot die 
ont staan van die wêreld se eerste multinasionale aan-
dele maatskappy, die VOC. Dit was die grootste en rykste 
maatskappy ooit in die geskiedenis, met bates van meer 
as $7 triljoen in vandag se waarde! 

Harvard professore soos David S Landes het 
aangetoon dat die Westerse kultuur met Calvi-
nistiese waardes soos roeping, ondernemings-
gees, werksetiek, tydsbewustheid, spaarsamig-
heid, verantwoordelikheid, gelyke regte vir 
vroue en die bemeestering van kennis, gelei het  
tot die opkoms van die Weste. Kultuur was die 
suksesresep. 

So het die Protestantse Weste ’n voorsprong gekry bo 
an der beskawings en kulture, wat ander of net sekere 
van hier die waardes gedeel het. Hy skryf ook dat die 
hui di ge Wes terse insinking te doen het met die afwate-
ring van hier die waardes, wat hulle histories suksesvol 
gemaak het. 

Daarby spruit die opkoms van lande soos Japan, China 
en andere tot ’n belangrike mate uit die oorneem van 
se ke re Westerse waardes en stelsels soos die vryemark-
stel sel. Groot dele van die Afrikanerkultuur kan duidelik 
her ken word aan die sukseswaardes wat hierdie kun-
di ges genoem het. Daarom is dit vandag steeds hoogs 
toepas lik en noodsaaklik. Natuurlik het al Van Riebeeck 
se saad jies nie dadelik, volmaak en eweredig ontkiem 
en tot mooi en groot bome gegroei nie en was daar ook 
knoet se en dorings aan die groterwordende plant. Maar 
die saad van toekomstige sukses was, terugskouend, al 
daar op die strand in 1652 teenwoordig. 

Daar is nog ander fasette van die Afrikanerkultuur wat uit 
Van Riebeeck se skatkis gegroei en verder ontwikkel het:

1. Republikeinse strewe
Ons voorouers se vryheidsin het geblyk uit hulle 
historiese stryd teen Britse imperialisme en hulle 
stre we na onafhanklikheid en selfstandigheid teen-
oor onderdanigheid en afhanklikheid. Dit blyk ook 
duidelik uit die Afrikaner se “stigtingsdokumente” 
soos Retief se manifes en die grondwet van die Zuid-  

Afrikaansche Republiek (ZAR). Soos die Romeinse 
denker, Sallustius, gesê het, wou Afrikaners nie net 
regverdige heersers hê nie – hulle wou vry wees. Dit 
sluit aan by die wêreldwye neiging dat die volwasse 
mens vir hom- of haarself wil besluit en die beheer 
oor hulle lewens nie aan sentralistiese burokrate 
wil oorlaat nie. 

2. Vryemarkstelsel
Afrikaners het taamlik stadig die Westerse mark-
eko nomie aanvaar, omdat dit so verweef met Britse 
imperiale kapitalisme was. Maar terselfdertyd was 
ons voorouers nooit sosialiste wat verwag het dat 
ander vir hulle moes sorg nie. Met rolmodelle soos 
dr. Anton Rupert, wat op vyf-en-twintigjarige ouder-
dom sy Voorbrand tabakmaatskappy gestig het as 
voor loper van ’n wêreldwye sakeryk, het Afrikaners 
’n ondernemingskultuur ontwikkel. Die ekonomie-
se groei en goeie moedertaalonderrig wat daaruit 
voort gepruit het, het Afrikaners uit armoede gelig, 
veel meer as net die latere politieke mag.

3. Oppergesag van die reg
Die Boererepublieke se grondwette en regstelsels was 
van die eerste moderne regsordes in Afrika. 

4. Verteenwoordigende regering
Die Boererepublieke was, naas die antieke Griekse 
stadstate, die eertydse Romeinse republiek, die Fran-
se republiek en die Amerikaanse republiek, deel van 
die vyfde geslag republieke van die wêreld. Dit was 
merkwaardig in ’n tyd toe ons stamlande nog deur 
ko nings huise regeer is. Die eerste demokratiese ver-
kie sing in Afrika was sover vasgestel kon word, die 
Voor trekkers se verkiesing van leiers by Winburg, 
tydens die Groot Trek. 

5. Taal, kultuur en geskiedenis
Anders as die meeste Europees-gekoloniseerde groe-
pe, het die Afrikaners nie hulle stamlande se tale 
goedsmoeds oorgeneem nie. Die Afrikaanse taal se 
modernisering het die Afrikaner se modernisering 
moontlik gemaak. So het Afrikaans deel van Afri-
ka ners se identiteit geword en nie net ’n kommuni-
ka siemiddel gebly nie. 

6. Gesonde gesinne
Die opkoms van die gesin ná die Protestantse her-
vorming het in die Weste die besef laat posvat dat 
gesonde gesinne die grondslag van ’n gesonde land is.

7. Wetenskap en tegnologie
Die Westerse wetenskap en tegnologie het veral ná 
die Hervorming ontwikkel en ook die kennis van 
ander beskawings oorgeneem en verder uitgebou. 

8. Gemeenskapsingesteldheid
Afrikaners se sterk gemeenskapsingesteldheid was 
skerp in teenstelling met die Britse individualisme en 
het meer in gemeen met Afrika se gemeenskapsbe-
skouing gehad. Daaruit is instellings soos die Help-
mekaarbeweging gebou en is besef dat politieke 
magloosheid nie noodwendig magteloosheid hoef te 
wees nie. Afrikaners het geleer dat gemeenskapskrag 
meer kan bereik as staatsmag. 

9. Sosiale waardes
Suid-Afrika het die sestigers se sosiale rewolusie 
in die Weste vrygespring en deel meer tradisionele 
waar des met die ander bevolkingsgroepe in die land.

Westerse uitdagings
Die Weste is op die kruin van sy mag meer kwesbaar 
vanweë diepgaande kulturele veranderings wat ingetree 
het. Kulturele verskuiwings soos ontkerstening, sosia-
lis me, materialisme, gemeenskapsverbrokkeling, sosiale 
waar des wat die gesin ondermyn en kinders benadeel, 
ver lies aan kulturele selfvertroue, lae geboortekoerse, ’n 
verswakte werksetiek en verruiling van verantwoor de-
lik heid vir regte, is soms ook onder Afrikaners sigbaar.

Professor Ferguson eindig sy boek, Civilization – the West  
and the Rest, deur te sê dat die Westerse beskawing steeds 
die beste pakket aan die mensdom bied, ongeag die foute 
wat gemaak is. Die vraag is egter – volgens hom – of die 
Weste self die blywende waarde van sy eie kultuurskatte 
besef. Dieselfde geld vir Afrikaners in Suid-Afrika: 
Ons historiese kultuurskatte en -waardes is nog steeds 
tydlose suksesresepte. Natuurlik leef ons nie meer in 
Van Riebeeck se tyd nie en het van die toepassing van 
daardie waardes, verander.

Maar dit is tyd dat ons die kultuurskat wat Jan van 
Rie beeck drie-honderd-en-sewentig jaar gelede hier 
aan gebring en verder ontwikkel het, moet herontdek en 
bewaar. Dit is steeds meer werd as skeepsvragte goud.  
Deur skeppende vernuwing gegrond op hierdie be-
proef de kultuurwaardes, kan ons blywend vry, veilig en 
voorspoedig in Afrika voortbestaan. Daarom kan ons ten 
spyte van al die omwentelings in die land steeds saam 
met Hendrik Biebouw sê: “Ik ben een Afrikaander!” LIG IN DUISTERNIS

HULDEBLYK: 

Ds. Connie Bester
’n Waardige bond- en 
strydgenoot in die koninkryk, 
veral op die terrein van die 
kerk en die onderwys, het ons 
op 9 Februarie vanjaar ontval. 
Ds. Cornelius Bester, aan almal 
bekend as Connie, het op 
drie-en-tagtigjarige ouderdom 
heengegaan in Tuiniqua, George, 
waar hy versorg is. Ds. Connie 
se eggenote, Marlene, het hom 
reeds in 2016 vooruitgegaan, 
ongeveer ’n jaar nadat hulle na 
George verhuis het. Hy laat drie 
dogters agter – Lieschen, Marné 
en Jana – wat hulle almal in 
verpleging gekwalifiseer het.

Ds. Connie was veral aan ons 
Bloemfonteiners bekend, waar 
hy in die tien jaar (1994-2003) as 
hoof- uitvoerende beampte van 
die Vereniging vir Christelike 
Hoër Onderwys (VCHO) 
gewerk het. Ná sy uittrede by 
die VCHO het daar vir hom 
steeds belangrike werk in die 
bediening gewag, sodat daar 
nie sprake van aftrede was nie. 
Hy het daarna voortgegaan met 
prediking in verskeie van die 
Afrikaanse Protestantse kerke in 
Bloemfontein en omstreke. 

Nadat hy amptelik geëmeriteer 
het, het hy vir nog tien jaar 
die bediening in die AP kerke 
van Theunissen en Winburg 
waargeneem tot in 2015, voordat 
hulle na George verhuis het. Sy 
voortgesette bediening in hierdie 
laaste twee gemeentes in die 
Vrystaat het hy met kenmerkende 
toewyding behartig en hartlik 

met die betrokke kerkrade 
saamgewerk. Die betrokke Ring 
waarby die gemeentes inskakel, 
het in daardie tyd sterk op sy 
leiding gesteun.

Tussendeur het hy ook nog die 
Donderdagaandskof by Radio 
Rosestad in Bloemfontein 
behartig, waar hy vir ’n gereelde 
onderwysprogram en die 
aanbieding van ligte klassieke 
musiek verantwoordelik was.

Ds. Connie het voor sy 
aanstelling by die VCHO in 
verskeie gemeentes van die NG 
kerkverband as predikant gedien; 
agtereenvolgens te Birchleigh en 
Cradock. Daarna het hy ds. Mike 
Smuts by die Oos-Kaapse Sinode 
opgevolg in jeugbediening. 

Toe ds. Connie self nie die 
besluit wou neem om uit die 
bediening te tree nie, moes 
die kinders ter wille van sy 
gesondheid ingryp. Dit was vir 
hom ’n tyd van worsteling in die 
besef dat hy finaal die tuig moes 
neerlê. Daarna het die verhuising 
na George vir hulle voorgelê. 
In George het sy gesondheid 
algaande agteruitgegaan en moes 
hy uiteindelik vir versorging 
opgeneem word. Die afgelope 
ongeveer 16 maande tot met 
sy oorlye, het sy gesondheid 
aanmerklik verswak.

Ons herinneringe aan 
ds. Connie is aangenaam en 
ryk geskakeerd. Die besonder 
gemoedelike manier waarop 

hy met mense omgegaan het, 
het op elkeen “afgegee”. Dit het 
onuitwisbare indrukke van 
Christelike wellewendheid 
nagelaat. Ons onthou hom as ’n 
persoon van sterk Christelike 
beginsel en oortuiging. Hy het 
deurentyd op beginselgrondslag 
sterk standpunt ingeneem 
in belang van Christelike 
onderwys en ook wat kerklike 
aangeleenthede betref.

Die personeel by VCHO 
onthou sy bekwame leiding 
en voorbeeld in velerlei opsig 
en die hoofbestuur onthou 
hom vir waardevolle bydraes 
en insigte wat onderwyssake 
betref. Ons eer ds. Connie 
Bester se nagedagtenis en sal 
die besondere bydraes wat hy 
oral gelewer het, in dankbare 
erkentlikheid onthou. Hy 
was ’n mens wat die begrip 
“geroepenheid”, uitgeleef het.

Hugo Hayes (VCHO)

BYBELWOORDBLOK: SKADU’S VAN DIE KRUIS – JES. 53:1-12

1. Aangeneem (Jes. 53:1) • Gepredik (Jes. 53:1) • Sterkte (Jes. 53:1) • Takkie, uitloper (Jes. 53:2)

2. Deel van die aarde (Jes. 53:2) • Statuur (Jes. 53:2) • Uiterlike (Jes. 53:2)

3. Versmaad (Jes. 53:3) • Hulle verlaat Hom (Jes. 53:3) • Toedek, versluier (Jes. 53:3) • Eerbiedig (Jes. 53:3)

4. Geteister (Jes. 53:4) • Gekasty (Jes. 53:4) • Gepynig (Jes. 53:4)

5. Deurpriem (Jes. 53:5) • Steekplekke (Jes. 53:5) • Gesondmaking, heling (Jes. 53:5)

6. Gebreek, vernietig (Jes. 53:6) • Afgewyk (Jes. 53:6) • Weerlose kreatuur (Jes. 53:6)

7. Swyend (Jes. 53:7) • Abattoir (Jes. 53:7) • Gemartel (Jes. 53:7)

8. Straf (Jes. 53:8) • Weggeneem (Jes. 53:8) • Mense wat in dieselfde tyd leef (Jes. 53:8)

9. Vermoed (Jes. 53:8) • Vermoënde (Jes. 53:9) • Huigelary, valsheid (Jes. 53:9) • Verontregting (Jes. 53:9)

10. Aangestaan, geval (Jes. 53:10) • Langer laat duur (Jes. 53:10) • Welgevalle (Jes. 53:10)

11. Bittere smart (Jes. 53:11) • God se Dienaar (Jes. 53:11)  
Heenwysing na Christus (Jes. 53:11) • Om skuld op te neem (Jes. 53:11)

12. Belangrike persone (Jes. 53:12) • Gereken (Jes. 53:12) • Oortredinge (Jes. 53:12) • Om jou tot God te rig (Jes. 53:12)

OPGESTEL DEUR  
DALEEN PIENAAR 2021

Hoe werk dit? 
Gegee: (1) ’n Rooster met deurmekaar gerangskikte letters aan die bokant van elke ry selle; selle genommer van 1-12. 
(2) Aan die onderkant van elke ry selle word enkele vetgedrukte letters gegee as ’n hulpmiddel om die plasing van die 
antwoorde te vergemaklik. (3) Leidrade en Skrifverwysings word gegee. 
Gevra: (1) Verkry die antwoorde m.b.v. die leidrade. (2) Vir elke antwoord in die betrokke ry selle, is die nodige letters 
gegee. Identifiseer die woorde en gebruik die vetgedrukte letters om die plasing van die woorde in elke ry selle te bepaal. 
Skryf dit dan in die blokkie. Vir elke antwoord word slegs een vetgedrukte letter gee.

HULDEBLYK: 

Ds. Louis Wiid
Ds. Louis Wiid is op 25 Mei 1947 in Pretoria as die oudste van drie 
broers gebore. Ná skool studeer hy aan die Goudstadse Onderwys 
Kollege. Na die voltooiing van sy studies, gaan werk hy as onderwyser 
op ’n sendingstasie in Kaokoland (Namibië).

In 1980 verhuis hy na Groblersdal 
en begin sy loopbaan in 
Buitengewone Onderwys by Bosele 
Skool vir Dowes. In 1987 verhuis 
hy na Richmond, KwaZulu-Natal, 
en dien op die sendingstasie as 
skoolhoof vir die Indaleni Skool 
vir Dowes. In 1993 word hy 
inspekteur van skole en verhuis 
na Pretoria. Hy het in 1995 op die 
Here se roepstem geantwoord en 
voltyds vir sy teologiese studies 
by die Afrikaanse Protestantse 
Akademie in Pretoria ingeskryf. 
Ná voltooiing van sy studies, is hy 
na sy eerste gemeente te Secunda 
beroep. Daarna is hy na Wellington 
beroep, gevolg deur Kakamas 
en Springbok.

Teen die einde van 2020 is mev. 
Wiid oorlede, nadat sy lank 
ongesteld was. Met leedwese is 
daar op 1 Maart van ds. Wiid 
se heengaan verneem. Hy word 
oorleef deur een broer (Heynie), 
sy dogter en vier kleinkinders 
(Francesca, Philip, André en 
Petro Visagie).

Sy heengaan word veral deur 
die bejaardes van die AP Kerk 
Gordonia diep betreur. Sedert Julie 
2014 het ds. Wiid bejaardebesoek 
in die gemeente gedoen en sy 
laaste besoeke was op 29 en 
30 Maart 2021.

Vir menige bejaarde was 
“Ou-dominee” (soos hy liefdevol 
deur die bejaardes genoem 

is) se besoeke van besondere 
betekenis en iets om na uit 
te sien in ’n soms eensame of 
ongelukkige lewe. Hy het ’n baie 
mooi vertrouensverhouding 
opgebou waarin hy openheid, 
vrymoedigheid en wedersydse 
kameraderie bewerkstellig het. As 
iemand wat self al bejaard was, het 
hy die nodige begrip en empatie 
gehad vir die leefwêreld van 
die bejaarde.

As medemens was hy deeglik 
bewus van die alledaagse gebeure 
en die fynere nuanses van die 
lewe, soos uit sy onderhoudende 
gesprekke geblyk het. Hy het ook 
persoonlike teëspoed, kommer 
en ongelukkigheid beleef, maar 
het met selfopoffering blymoedig 
die besoeke gebring. Elke besoek 
was daarop gerig om vir die 
persoon soveel sielevoedsel te gee 
as waartoe hy in staat was en om 
ander te inspireer om die Here met 
al hul krag te dien. By sy vertrek ná 
elke besoek, was daar die naklank 
van vreugdevolle geestestoerusting.

Ds. Louis se gesprekke was nie net 
opbeurend nie, maar het getuig 
van ’n diepgaande en omvangryke 
kennis en begrip van die Skrif, 
wat hy energiek en entoesiasties 
oorgedra het. Sy lewe het getuig 
van ’n egte geloofslewe en sy 
gebede was intense gesprekke met 
ons hemelse Vader, as uitvloeisel 
van sy vaste geloof en opregte 
verhouding met die Vader.

Sommige huldeblyke van bejaardes 
ontvang:

“God se genade was groot, want Hy 
het ds. Wiid aan al sy geliefdes en 
vriende geleen. Ons sal hom onthou 
as die Godsman met die groot hart 
en klokhelder stem, wat ons kom 
leer het hoe ’n mens meer moet 
omgee vir iemand anders as jouself.”

“Ds. Wiid het ’n bietjie lig gebring 
as ons pad donker was, ’n lappie 
koelte in die skroeiende lewensson, 
’n bondeltjie hoop om ons eie 
kaggelvuur te kan maak. In sy 
teenwoordigheid het ons altyd 
veilig gevoel en in afwagting 
uitgesien na die volgende besoek.”

“Ds. Louis is nou tuis by sy Here 
en hoor: ‘Mooi so, goeie en getroue 
dienskneg, oor weinig was jy 
getrou, oor veel sal ek jou aanstel, 
(Mt. 25:21).”

Ds. Wiid se lewe was ’n 
weerspieëling van die woorde: 
“Want aan U behoort die 
koninkryk en die krag en die 
heerlikheid tot in ewigheid.”

Tannie Elsa van der Linde

APRIL 2022  29



IS JOU REKENAARBEGROTING 
BEPERK? 

Ons verkoop opgeknapte (refurbished) rekenaars,  
skootrekenaars en bedieners. Alle opgeknapte rekenaars  

het ’n een jaar waarborg. Ons koerier landswyd! 

Kontak Pieter by 083 214 3521 of pieter@activepc.co.za

A P  K E R K D A S S EA P  K E R K D A S S E

e-pos: pietersburg@apk.co.za

DOONSIDE (2 km van Toti)
Shangrila: Seefront, 2 + 3 slaapkamers; sommige DSTV.  

Onderdak parkering. Braaiplek, winkel, wassery. 
Superwaarde.

082 821 2601 / 012 006 1064 
www.shangrilaholidayflats.co.za

OORNAG TE BLOEMFONTEINOORNAG TE BLOEMFONTEIN
Selfsorg oornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdak parkering

Slaap 1–4 en 1-5. Naby N1

Skakel Belie by 051 433 2635 of 072 342 7530

Hartenbos Woonstel
Puik selfsorg woonstel. Stap na strand
Skottel TV. Onderdak braai op patio

Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

Fernhof Woonstelle

WOONSTELLE TE HUUR  WOONSTELLE TE HUUR  
DIREK VANAF DIE EIENAARDIREK VANAF DIE EIENAAR

Ruim 1, 2 en 3 slaapkamer woonstelle te huur in Lindin 
en Randburg, beide voorstede van Johannesburg. 

Kontak asb. die opsigter, Jasper van der Westhuizen, 
by 011 888 2867 of 082 336 4892.

KLEINFONTEIN – HUIS MET WOONSTEL TE HUUR

Huis: 3 slaap, 2 badkamer. Motorhuis vir 2 motors, 
onderdakparkering vir 3 motors. Ten volle omhein.

Woonstel aan Huis: 1 slaap, 1 badkamer. Tuin afgeskort 
van huis. Aparte TV-kanale vir huis en woonstel.

KONTAK: ANITA 084 372 9510

Selfsorg akkommodasie met: 

Saal, herberg, kothuise en 
kamp staanplekke. 

NUUT: 4x4 baan, bergfiets/wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

KASTEEL B&B 
PLETTENBERGBAAI, 3-STER

R580,00 per kamer, slaap twee. Privaat badkamer.  
Groot ontbyt, braaigeriewe en onderdak parkering.

NAVRAE: 082 299 1334

PRETORIA  
OORNAG WOONSTEL

Rustig en skoon. Naby N1, Menlyn Mall  
en vyf hospitale. Selfsorg.

Kontak Rosi by 082 748 5042

KRUGERSDORP

Salomo Petrus Kruger  
16 Oktober 1948 – 4 November 2021

Na 73 jaar en 19 dae moes ons afskeid neem van 
ouderling Krappie Kruger. Sy seun, ds. Gerrie Kruger, 
het sy roudiens waargeneem. 

Ná ’n lyding van 36 dae in die intensiewe sorgeenheid 
weens Covid-19-verwante komplikasies, het hy na 
die Vaderhuis gegaan. Krappie het die laaste week ’n 
ontmoeting met die Here Jesus Christus gehad, wat hy 
met sy vrou, Elrina, gedeel het. 

Vir Krappie was die Here Jesus Christus die enigste 
weg tot saligheid. Vir hom was dit belangrik dat 
gelowiges nie hul eie koninkrykies op aarde moet bou 
nie, maar dat hulle met die grootste ywer die evangelie 
dag en nag moet verkondig: Almal moet weet dat 
Jesus Christus die enigste weg is. Krappie het rustig 
heengegaan, want vir hom het sy 
Verlosser waarlik geleef.

Bediening van die doop
Die AP Kerk Krugersdorp se oë was 
op 2 Januarie 2022 op die doop-
vont gerig toe klein Katryn Kruger 
ten doop gebring is. Sy is die jongste 
van ds. Gerrie en suster Corné 
Kruger, van die AP Kerk Kareedouw 
in die Oos-Kaap. Ds. Gerrie-hulle 
het die roudiens van sy vader 
bygewoon en het dit goedgedink 
om die doop in Krugersdorp te 
laat bedien. Die doopplegtigheid 
is waargeneem deur ds. Gerrie se 
swaer, ds. Pieter Steyn. 

Elrica Steyn V.l.n.r.: Gert, ds. Gerrie, Corné, Katryn, Pierre en Elza Kruger 

Krappie Kruger

Het jy geweet ons publikasies kan ook aanlyn bestel word?
Gaan loer gerus by www.liginduisternis.co.za

Natal Suidkus – Southport
Lekker, gerieflike selfsorg tuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see uitsig, DSTV ens.  
Kom ontspan in ’n rustige stil omgewing! 

Kontak Hendrie: 072 932 1070

SUIDKUS MARGATE
Loopafstand van hoofstrand.  

2 Slaapkamer – 6 persone. See- en brander-uitsig 
van balkon. 2 x onderdak parkering

Skakel Liezl vir tariewe 082 788 9304 of  
skakel of sms Thys: 082 921 1922

BESTEK VAN BYBELKENNISEKSAMEN 2022

Graad Ou Testament Nuwe Testament Handboek

Graad 4 Exodus 1-3 (20) Matthéüs 13:1-52, 18:15-35, 20:1-16 (20) Les 1-9 (10)

Graad 5 Exodus 4-6 (20) Matthéüs 21:28-46, 24:45-25:46 (20) Les 1-9 (10)

Graad 6 Exodus 7-9 (20)
Matthéüs 22:1-14, Lukas 10:25-37, 11:5-13, 
13:6-9, 14:7-14 (20)

Les 1-9 (10)

Graad 7 Exodus 10-13 (35) Lukas 15:1-16:13, 19-31, 18:1-14 (35) Les 1-9 (30)

Graad 8 Josua 1-4 (35) Lukas 1-2 (35) Les 1-9 (30)

Graad 9 Josua 5-7 (35) Lukas 4-5 (35) Les 1-9 (30)

Graad 10 Josua 8-10 (35) Lukas 22-23 (35) Les 1-9 (30)

Graad 11 Josua 11, 23-24 (35) Lukas 24, Johannes 20-21 (35) Les 1-9 (30)

Belydende Rigters 1-4 (35) Handelinge 9-10 (35) HK v/a 24-49 (30)

BLOKKIESRAAISEL ANTWOORDE: MAART 2022, BL. 22VOLKSHULP 2000
Volkshulp 2000 is gestig in 1991 as ’n 
organisasie sonder winsoogmerk, en 

ontvang geen ander inkomstes van enige 
instansies nie, en is dus afhanklik van 

ons eie Volksgenote wat kan help met die 
onderstaande items.

Vir belastingdoeleindes kan Volkshulp 2000  
op aanvraag ’n sertifikaat Artikel 18A uitreik 
met alle kontant donasies wat aan Volkshulp 
2000 gemaak word. Bank besonderhede kan 

verkry word by ons hoofkantoor.

Indien u oor die volgende items beskik wat 
bruikbaar is, kan u ons gerus kontak by ons 
hoofkantoor en ons kom haal dit by u, of u is 

welkom om dit self te kom aflewer.

ONS BENODIG DRINGEND ALLE BRUIKBARE 
ITEMS, WAT DAN WEER HELP OM AAN ONS 

VOLKSGENOTE SE BEHOEFTES TE VOLDOEN.

Klere • Skoene • Linne • Huisraad  
Alle bruikbare meubels • Speelgoed • Kos

Tel: 012 755 8201 • Sel: 082 6827454
Adres: Steadlaan 246, Queenswood, Pretoria

PETRUS STEYN

’n Gelofte aan die Here

“Bely u dat u die drie-enige God liefhet, en beloof u om Hom van harte te dien, gereeld tot die 
Vader te bid, die Naam van die Here voor die mense te bely en in die krag van die Heilige Gees 
teen alle versoekinge te stry?” Hierdie is een van die agt vrae wat aan vier jong manne op Sondag, 
7 November 2021, gestel is. Ná baie jare se verbondsonderrig, dít wat hulle by hulle ouers oor en 
van die Here geleer het en talle gesprekke oor die erns van hierdie gelofte wat hulle aan die Here 
gaan maak, het hierdie jong manne met brandende harte “ja” op al die vrae geantwoord! Ons is die 
Koning van die Kerk, Christus Jesus, opreg dankbaar vir hierdie heugelike gebeurtenis.

Ons gebed is dat hierdie nuwe belydende lidmate van die kerk die gawes wat die Vader aan hulle 
gegee het, sal gebruik tot eer van die Here, tot opbou van die gemeente en tot uitbreiding van die 
koninkryk van God. Hy moet mos op alle gebiede as Koning geëer word. Verder is ons bede dat 
hulle in hul verhouding met, kennis van, geloof in en liefde vir die Here sal verdiep en sal groei.

Ons bely saam met hierdie jong manne die volgende woorde: My enigste troos in lewe en dood is 
dat ek aan Jesus Christus behoort. Met sy kosbare bloed het Hy my vrygekoop – dis my anker, my 
vaste hoop (Ges. 114:1).

Ds. Ryno van As

V.l.n.r.: Ds. Ryno van As, André Lötter, Neels Vosloo, Jan-Hendrik Snyman en Martin Rossouw

Gemeentenuus – ons wil graag van u hoor!

Stuur asseblief alle gemeentenuus in Microsoft Word-formaat aan ons. Nuusbrokkies moet nie langer 
as 300 woorde wees nie en ook nie ouer as ses maande nie. Ons wil graag foto’s saam met u berig 
plaas. Stuur dit asseblief apart aan en nie as deel van die Word-dokument nie. Ons benodig die 
oorspronklike, hoë resolusie foto’s. Stuur u gemeentenuus na boodskapper@apk.co.za vir plasing.

met Pieter & Pieter met Pieter & Pieter 

Spore van die vryheidsdrang wat so kenmerkend van die Afrikanervolk dwarsdeur 
ons geskiedenis was, word na alle waarskynlikheid reeds so vroeg as 1795 aangetref 
met die opstande in Graaff-Reinet en Swellendam. Hierdie opstande is voorafgegaan 
deur die grootskaalse korrupsie onder die Kompanjiesbewind (1652-1795) sedert 
die sewentigerjare van die 18de eeu.

Ná jare waarin die Kaapse burgers se belange bla-
tant geïgnoreer is en daar selfs hardhandig teen 

som mige van hulle opgetree is, het die bom in 1795 
gebars, alhoewel daar reeds sedert 1784 ’n nuwe gees 
van verset waarneembaar was. Diegene wat nie meer 
met die toedrag van sake genoeë geneem het nie, het 
na hulself as “patriotte” begin verwys. Hulle het besef 
dat selfs hulle pogings om die Nederlandse Regering 
(State-Generaal) se bemiddeling te bekom, tevergeefs 
was. Reeds teen 1794 was die verset nie meer net 
eko nomies nie, maar ook polities van aard, soos die 
tot stand koming van ’n Kollege van Volksrepresentante 
(volks verteenwoordigers), bestaande uit 11 lede onder 
voor sitterskap van oudlanddros Marthinus Bergh, 
aantoon. Hierdie liggaam moes sowel die burgers van 
Kaapstad as die buitedistrikte verteenwoordig, hulle 
belange behartig en hulle in sake van belang voorlig.

Nie net het die ekonomiese beleid van die 
Kom panjie ar moede en ellende in die dis
trik te veroorsaak nie, maar voeg daaraan toe 
die voortdurende Xhosastroop togte wat op 
die Tweede Xhosa-oorlog van 1793 uitgeloop 
het en wat die Kompanjieslanddros May nier 
in GraaffReinet en Faure in Swellendam, tot 
ver bit te ring van die burgers, op onbekwame 
wyse ge voer en beëindig het. 

Die burgers was ook ontevrede om dat Maynier Hot-
ten totte bo hulle begunstig het, drosters teen hulle 
base beskerm het en geknoei het met kwitansies vir 
gel de wat deur die burgers inbetaal is. Dit het vroeg 
in 1795 tot ’n stormagtige vergadering aanleiding 
ge gee, waartydens ’n aantal gewapende burgers May-
nier gelas het om die drosdy onmiddellik te ontruim. 
Die volksverteenwoordigers het daarop, in wat as ’n 
direkte uitdaging van die Kompanjiesgesag beskou kan 
word, hulle eie amptenare aangestel. CD Gerotz is as 

voorlopige landdros aangestel, terwyl Jan Booysen in 
heemraadsaangeleenthede sou voorsit en Adriaan van 
Jaarsveld as president sou optree wanneer krygs aan-
ge leenthede ter sprake is. Hiermee is die Kompanjies-
gesag afgesweer.
 
Sowat vyf maande later het Swellendam die voor beeld 
van Graaff-Reinet gevolg toe ’n sestigtal ge wa pen de 
burgers onder hulle selfverkose “Nasionale Kom man-
dant”, PJ Delport, Faure en van sy meelopers verjaag 
het en daarna hulle eie administrasie daargestel het. 
’n Nasionale Konvensie (Vergadering) is ingestel met 
die Nasionale Landdros, Hermanus Steyn, as president. 
Die Swellendamse burgers het verdere stappe gedoen 
om hulle nuutgewonne vryheid te bewaar. Hulle het 
onderneem om tot die dood toe getrou te wees en om hul 
vryheid “tot die laaste druppel bloed” te verdedig, omdat 
hulle “lank genoeg onder die juk van slawerny was”. Nie 
net is hierdeur oënskynlik ’n nuwe dimensie, waarin 
liefde vir die vryheid sterk op die voorgrond getree het, 
aan verset toegevoeg nie, maar hiermee het Swellendam 
ook die gesag van die Kompanjie finaal afgeskud.

Die afleiding kan derhalwe waarskynlik met reg ge maak 
word dat die Afrikaner se oorheersende vryheids drang 
sy ontstaan in Graaff-Reinet en Swellendam gehad het.

Interessant genoeg, is die woord “repu
bliek” ook vir die eerste keer tydens die 
gebeure in GraaffReinet en Swellen dam 
gebruik. Daaroor bestaan daar by histo rici 
’n verskil van mening. Sommige vertolk 
dit as sou die Afrikaners van GraaffRei net 
daarmee bedoel het dat hulle ’n repu bliek 
wou hê. Ander weer beweer dat hulle maar 
net bedoel het dat hulle hul onder die ge
sag van die vrye Republiek van Nederland 
wou bevind.

Die opstande in GraaffReinet en Swellendam: 
Eerste openbaring van die vryheidsdrang van die Afrikanervolk
Dr. Pieter Möller

IN DIE SPORE VAN GISTER

Op die oog af kan ’n mens seker nie met daardie stel-
ling stry nie: Die skole hier kan oor die algemeen 

deur ’n ring getrek word en presteer uitstekend op die 
gebied van akademie, sport en die kunste. Ek het op die 
platteland groot geword en daar is hierdie stelling nie 
altyd waar nie. Daar is die naaste publieke skool beslis 
nie altyd die bes te skool nie; dalk wel die enigste skool.

Toe ons eie kleuters onlangs kleuterskool toe moes gaan, 
was die keuse van ’n skool nie ’n eenvoudige besluit nie. 
Finansies was ons grootste oorweging: Watter kleuter-
skool gee darem vir ons afslag vir die tweede en derde 
kind? Watter skool sluit etes by die skoolfonds in? Die 
skool tye was ook hoog op die prioriteitslys, want vir twee 
ouers wat voltyds werk, moet ’n skool ons soms wis sel-
vallige werksure kan akkommodeer. 

’n Kollega by my werk het toe ’n kleuterskool voorge-
stel – redelik bekostigbaar, met skoolure so in ons kraal! 
Sonder om twee keer te dink, was die kinders ingeskryf. 
Graad R wink nou vir die tweeling en skielik staan ons 
weer voor dieselfde besluit: Watter skool is die beste 
skool vir ons kinders?

Ek beloof om my kind te onderrig en te laat 
onderrig
’n Deel van die doopbelofte wat ons al twee keer afgelê 
het, maal deesdae gereeld deur my kop: 

Beloof u om hierdie kind, van wie u vader en 
moe der is, in dié leer na dié beste van u vermoë 
te onderrig en te laat onderrig?

Die doopbelofte verwys nie hier na akademiese vak ken-
nis nie, maar wel na die leer van die Christelike geloof.

In my werk kom ek gereeld by ’n groot verskeiden heid 
skole – goeie, suksesvolle, Afrikaanse skole. Wanneer 
ons met onderwysers begin werk, is ons eerste vraag al-
tyd: “Is hierdie ’n Christelike skool?” Nog nooit het ons 
’n ne gatiewe antwoord op hierdie vraag gekry nie. Ons 
Afri kaanse skole is meestal onbeskaamd Christelik. Die 
waar des wat op die saal se mure geplak is, stem ooreen 
met ons Christelike waardes en daar word minstens 
el ke Maandagoggend met Skriflesing en gebed geopen. 

Dít wat egter in die klaskamer, op die sportveld, 
in die aan bieding van lesse en die toepassing van 
dissipline ge beur, laat ’n paar rooi ligte flik ker 
wanneer dit aan die hand van die doopbelofte 
gemeet word.

Is daar nog ’n plek vir Christelike onderrig in jou 
kind se skool?
Jou eerste antwoord op die vraag is waarskynlik: “Ja, en 
my kind se skool open daagliks met Skriflesing en gebed.” 
As die skool dáár ’n regmerkie kry, dan ontvang my 
kind mos Christelike onderrig en kom ek my belofte na. 

In ’n onlangse gesprek met ’n predikant oor die Chris-
telike begronding van onderrig en leer in skole, het hy 
grappenderwys ’n stelling gemaak wat my tot stilstand 
geruk het. Hy het gesê: “Ons sit ons kinders vir twaalf 
jaar in ’n sekulêre omgewing waarin hulle daagliks on-
der rig ontvang met ’n Bybelversie so nou en dan êrens 

VAN KARSTOELTJIE TOT BESTUURDER

Is die naaste skool die beste skool?
Charlotte Fourie

Ons woon in Centurion en enigeen wat soggens tussen 07:00 en 08:00 op die paaie is, sal weet dat ons hier nie 
’n te kort aan skole het nie. In Pretoria hoor jy gereeld: “Die naaste Afrikaanse publieke skool is die beste skool.” 

op geplak en dan hoop ons dat hulle as Christene by die 
skool sal uitstap.”

Alhoewel die onderrig en opvoeding primêr die ouers 
in die huis se verantwoordelikheid is, is die verbondsge - 
meenskap (ook die skool en sy onderwysers) nie daar-
van uitgesluit nie. Weet jy of jou kinders daagliks in ’n 
ver bonds gemeenskap onderrig ontvang wanneer hulle 
nie by jou is nie?

Die teologiese besinning oor die opvoeding van kinders 
vanuit die Bybel is van groot belang, nie net vir die kerk 
nie, maar ook vir gelowige ouers. Die opdrag om die 
kinders van Israel te onderrig (lees weer Deut. 6), staan 
binne die groter raamwerk van die verbondsverhouding 
van God en sy volk, Israel. 

Mamma, wat is dit?
’n Belangrike deel van die opvoeding en onderrig van die 
kind, geskied wanneer hy na die betekenis van bepaal de 
handelinge en gebruike vra. Soos ons kinders ouer word, 
rig hulle nie meer al hulle “hoe-”, “wat-” en “hoekom-” 
vrae net aan gelowige ouers nie, maar ook veral aan hulle 
on derwysers. Die onderriggewer se antwoord aan die 
kind moet poog om nie bloot ’n wetenskaplike of kul-
tu rele instelling of monument te verduidelik nie, maar 
veral die Here se optrede (handelinge), sodat die kind 
God sal leer ken en vrees. Kan ’n persoon wat self nie ’n 
gelowige is nie, die kind deur middel van onder rig aan 
die Here bekendstel?

Wat moet die aard en uitkoms wees van die 
on der rig en kennis wat ons kinders ontvang?

• Dit moet nie net gefokus wees op die aka de-
miese fei te wat hulle nodig het om eendag te 
kan werk nie, maar moet só aangebied word 
dat dit die kind in verwonde ring laat oor die 
ware, die goeie en die skone. 

• Dit moet daarop gerig wees om ontsag vir 
die Here by hulle vas te lê. 

• Dit moet hulle weerbaar maak teen die 
twyfel wat ly ding en teenspoed dikwels 
veroorsaak. 

• Dit moet kinders in staat stel om hul liefde 
vir God in elke aspek van hul lewens uit 
te leef.

Hoe kies ons nou ons kind se skool?
Die staan en val van Christelike onderrig in skole rus 
op die skouers van elke personeellid in die skool en elke 
ouer wat daarop aandring. Weet jy of jou kind in die klas 
deelneem aan leerervarings wat Christelik begrond is? 
Of ontvang jou kind net soggens ’n “Bybelversiepleister” 
voordat hy verder in die kliniese sekulêre akademiese 
omgewing moet inbeweeg?

Hierdie is die vrae wat die hoogste prioriteit moet geniet 
wanneer jy ’n skool vir jou kinders kies. 

Vervolg vanaf bl. 34
Die opstande in GraaffReinet en Swellendam
Die geskiedenis van die Afrikanervolk is in tussen on- 
ge lukkig ingrypend beïnvloed deur die Engelse be set-
ting van die Kaap in 1795. Ook die nuutgewonne vryheid 
van Graaff-Reinet en Swellendam is hierdeur tot in sy 
wortels aan getas. Sowat ’n maand ná die verowering 
het die volks ver teen woordigers van Graaff-Reinet in ’n 
brief aan generaal Craig die situasie in hierdie distrik 
uiteengesit en versoek dat die amptenare en krygs-
offi siere wat deur die volkstem daargestel is, deur die 
Engelse erken word. Craig het geantwoord dat Gerotz 
kon aanbly tot tyd en wyl Craig se aanstelling, Bres ler, 
sy opwagting maak. 

Dit was vir die burgers onaanvaarbaar en 
hulle het te kenne gegee dat hulle liewer sou 
sterf as om hulle “Vaderland” prys te gee. 

Toe Bresler dan ook in Februarie 1796 in Graaff-Reinet 
aankom, is die Britse vlag wat gehys is, afgetrek en 
het almal geweier om die eed van trou af te lê. Dit het 
Craig in ’n baie moeilike situasie geplaas, aangesien hy 
dit nie kon toelaat nie. Maar die Britse posisie aan die 
Kaap was nog nie verseker nie en daar was sprake van 
’n vyandelike vloot op pad na die Kaap. Die patriotte 
was daarvan bewus, maar toe dit nie gebeur nie en die 
Britse posisie versterk is, het van die ontevredenes 
hulle aan die Britse gesag onderwerp, sonder dat dit 
vir Craig nodig was om teen hulle op te tree. Daarmee 
was hulle vryheid en vaderland, soos hulle daarna 
verwys het, daarmee heen. Dit laat ’n mens nogal dink 
aan wat in 1994 gebeur het, nie waar nie? Nietemin, 
die vryheidsvlam in die harte van regskape Afrikaners 
was nie daarmee vir goed geblus nie. 

LIG IN DUISTERNIS

Rusland se inval van Oekraïne 
het die wêreld opnuut op die 
agtervoete. ’n Naam wat voorheen 
dalk nog ’n tongknoper kon wees, 
word die afgelope tyd gereeld en 
sonder moeite oor die tong gerol: 
Wladimir Poetin.

As antwoord op ’n vraag oor die 
dryfveer agter die Russiese inval, 
noem ds. Johan Schütte1 onder meer 
die “vrese en ideale en ’n kombinasie 
van gierigheid en magsug van 
wêreldleiers” – Poetin inkluis. Hier 
volg sy voëlvlug oor geskiedkundige 
gebeure wat bydraend is tot die 
plofbare toestand in Oekraïne:

Gedurende die negentigerjare van 
die vorige eeu het die eens magtige 
USSR (Unie van Sosialistiese Sowjet-
republieke) begin opbreek en op 
1 Desember 1990 stem Oekraïners 
ten gunste van onafhanklikheid. 

Op 12 September 1990 
word die Duitse Verdrag 
(Zwei‑plus‑Vier‑Vertrag) gesluit, 
met onder meer die oor een koms 
dat NAVO (Noord-Atlantiese 
Verdragsorganisasie) nie verder 
ooswaarts sou uitbrei nie, wat 
natuur lik nie gewaarborg was nie.

Met die ondertekening van die 
Belovezh Ooreenkoms (8 Desember 
1991) tussen Rusland, Oekraïne 
en Belarus om die Gemenebes van 
Onafhanklike State te vorm, was die 
USSR se doppie finaal geklink.

Aangesien voormalige 
Oosbloklande ná onafhanklikheid 
meer na die Weste en Europa geneig 
het, het dit natuurlik Rusland se 
sekuriteit in gedrang gebring, 
veral toe Oekraïne reeds in Mei 
2002 aandui dat hy deel van NAVO 
wil word. 

Gedurende 2010 staan president 
Janoekowitsj verdere NAVO-aan-

sluitings propaganda teen, natuurlik 
op aandrang van Poetin. Vier jaar 
later kom die Oekraïners, met behulp 
van die Weste, in opstand hierteen 
en Janoekowitsj vlug na Rusland, 
waarna die Oekraïners ’n nuwe 
regering saamstel.

Die etniese Russe van die Krim 
Skier eiland weier om die nuwe 
Jatsenjoek-regering in Oekraïne 
te erken en Poetin val die Krim 
Skiereiland in, om dit sedertdien 
as deel van Rusland te bestuur. 
Op 11 Mei 2014 kom die twee 
pro-Russiese Krim-republieke van 
Donetsk en Lugansk tot stand.

Volgens die Minsk Verdrag van 
2015 moes die Oekraïense regering 
sekere grondwetlike veranderings 
ten opsigte van die twee wegbreek-
republieke aanbring, wat nie 
gerealiseer het nie. Sedertdien 
is daar gedurige militêre konflik 
tussen Oekraïne en die twee 
volksrepublieke, met beskuldigings 
van moord en doodslag na beide 
kante toe. 

Dit is dus duidelik dat partye 
oneerlik is en ooreenkomste tussen 
mekaar nie nakom nie. Poetin hou 
natuurlik vir jare al ’n wakende 
oog oor die konflik en het selfs 
so ver gegaan om in die afgelope 
tyd Tsjetsjniese Moslemsoldate, 
bekend vir hulle wreedheid, nader 
te roep om te help met die aanval in 
Oekraïne. Hierdie historiese oorsig 
maan ons tot groter versigtigheid 
ten opsigte van ons gevolgtrekkings. 
Daar is meer op die spel en die Weste 
kan beslis nie hul hande in onskuld 
was nie.

Kan Poetin nog gesien word as 
die “bewaker” van die Christendom 
aldaar? Dr. Erik van Alten2, predikant 
in die Vrye Gereformeerde Kerk 

Pretoria, wys op die ontstaan van 
die Russiese Ryk en Poetin se 
volksgedrewe en godsdienstige 
affiniteit hiermee, as belangrike 
dryfveer. Hy motiveer soos volg:

In die jaar 988 word prins 
Wladimir van Kiëf-Rus en sy 
onderdane tot die Christendom 
bekeer. Vir Poetin is Kiëf steeds 
deel van daardie begin van die 
Russiese Ryk en daarom wil hy nie 
die soewereiniteit van Oekraïne as 
staat erken nie. Hier kom Poetin se 
godsdienstige dryfveer vandaan, 
want die Russies-Ortodokse geloof 
is die staatsgodsdiens van Rusland, 
wat hand-aan-hand met Russiese 
volkswees gaan. In die Ortodokse 
tradisie is staat en kerk intiem aan 
mekaar verbind.

Sowat drie jaar gelede het die 
hoof van die Ortodokse Kerk aan 
die Oekraïens-Ortodokse Kerk 
soewereiniteit gegee. Dit het toe 
nie meer onder die Patriarg van 
Moskou geval nie, maar onder die 
Patriarg van Kiëf, wat vir Poetin ’n 
geweldige slag was: Die Russiese 
volk is “gebore” in Kiëf en hy het nou 
sy “alleenheerskappy” oor hierdie 
geboorteverhaal verloor.

Poetin se morele waardes spruit 
heel waarskynlik uit sy verlange 
na die Russiese Ryk met haar 
Russies-Ortodokse geloof en nie 
soseer vanuit ’n Bybels-Christelike 
geloofsoortuiging nie. Kan dit wees 
dat hy nie ’n Kommunistiese USSR 
wil herstel nie, maar dat hy heimwee 
het na die Russies-Ortodokse Ryk 
van die tsare?

--------------------------------------------------------
1. Lees gerus ds. Johan Schütte se antwoord 

hier: https://bit.ly/3pL6pSy
2. Lees gerus dr. Erik van Alten se siening 

hier: https://bit.ly/35WkWn3

Sit daar dalk meer agter die Oekraïense oorlog?

T: 012 362 1390  /  boekwinkel@liginduisternis.co.za

Ds. Schalk het aan ons almal ’n groot diens 
gelewer deur hierdie beroemde (of berugte) 

preek van Jonathan Edwards in Afrikaans 
te vertaal. Lees gerus hierdie ernstige, dog 
besonderse preek waarin Edwards uitnooi: 

“Julle het ’n buitengewone geleentheid,  
’n dag waarop die deur van  

Christus se genade wyd oopstaan.  
Hy staan in die deur. Hy roep na en pleit 

met ’n groot stem by arme sondaars.  
Dit is ’n dag waarop baie na Hom sal kom 

en die koninkryk sal binnegaan.” 

Die lees hiervan word ten sterkste aanbeveel. 

Prof. Dr. Adriaan C. Neele,  
Jonathan Edwards Center, Yale University.

PRYS: R55PRYS: R50PRYS: R80

Hou ons Facebookblad (@LiDuitgewers) dop 
vir meer inligting oor die verskyningsdatum

www.liginduisternis.co.za

In Levítikus kry ons vyf verskillende offers. Daar word vertel van ’n 
brandoffer, ’n spysoffer, ’n dankoffer, ’n sondoffer en ’n skuldoffer. 
Elkeen van hierdie offers is ’n voorbeeld van die groot offer wat die 

Here Jesus later sou bring toe Hy aan die kruis gesterf het. Jy kan net 
begin verstaan wat presies Jesus Christus vir ons gedoen het wanneer jy 
na al vyf hierdie offers saam kyk.

Elke keer wanneer die Israeliete hierdie offers gebring het, het dit hulle 
na iets beter laat uitsien – ’n offer wat nie kort-kort herhaal moes word 
nie. Israel moes dus baie goed verstaan dat daar net een rede was 
waarom hulle so naby aan God kon lewe: Die offerdood van die Messias, 
wat vir hulle nog in die toekoms gelê het. 

Die offers is op ’n altaar gebring waarop daar ’n vuur gebrand het wat 
God self aangesteek het (vgl. Lev. 9:24). Daardie vuur moes altyd aan 
die brand gehou word (vgl. Lev. 6:13) – dit was ’n simbool (teken) wat 
vertel het hoe God oor sonde voel. Daarom het God ook nie toegelaat 
dat enige vreemde vuur gebruik word om offers aan Hom te bring nie 
(vgl. Núm. 3:4).

Offers
(012) 362 1390 • boodskapper@apk.co.za

Daardie vuur op die altaar het by die ingang van die tabernakel gebrand. 
Die enigste manier hoe enige iemand by die tabernakel kon ingaan, was 
om verby die altaar met God se vuur daarop, te stap. Die Israeliete moes 
verstaan dat ’n offer die enigste manier was hoe hulle naby aan God (in 
sy teenwoordigheid) kon kom.

By amper al die offers moes ’n dier geslag word. Elke Israeliet moes 
goed verstaan dat hy of sy slegs na God toe kon kom en bly lewe as 
’n plaasvervanger in hulle plek gesterf het. Daarom was dit ook nie die 
priester se werk om die dier dood te maak nie. Nee, wanneer jy ’n offer 
gebring het, moes jy jou hand hard op die dier se voorkop druk en dan die 
dier se keel afsny. Die Israeliete moes leer: Dit is my sonde wat maak dat 
hierdie dier doodgaan. Wat met hierdie dier gebeur, moet eintlik met my 
gebeur, maar ek word gespaar, omdat hierdie dier in my plek geslag word.

Daar was net een bloedlose offer – die spysoffer. Om te keer dat iemand 
dalk per ongeluk sou dink dat hy na God toe kan kom sonder om eers 
met bloed vir sy sondeskuld te betaal, kon die spysoffer eers gebring 
word nadat die slagoffers gebring is.

Dit maak ’n mens bly om te lees dat die Here vir almal wat offers wou 
bring, iets gegee het om te bring. As jy arm was, kon jy duiwe bring. As 
jy ryk was, kon jy ’n bul bring. As jy in die middel rond was, kon jy ’n bok 
of ’n skaap bring.

Die offers van die Ou Testament, al was dit wreed, het eintlik goeie nuus 
gebring: Almal is welkom om na God toe te kom, maar wanneer jy kom, 
moet jy op God se manier kom. Jy kan nie maak soos wat jy wil nie.

Die offers was nie volmaak nie – hulle moes weer en weer gebring word. 
Daar kon nooit genoeg bloed vloei om vir almal se sonde te betaal nie. 
Jesus Christus se offer het dit verander. Hy het eenkeer gesterf en dit 
was genoeg.

Daarom kon Hy sê: Ek is die weg, die waarheid en die lewe, niemand kom 
na die Vader behalwe deur My nie (Joh. 14:6). 

Groete, ds. Henning

Toe die Here Jesus die kruiswoorde “my God, my God, waarom het U my 
verlaat,” uitgeroep het, het Hy daardeur die dringende roep ná God, maar 
ook die váshou aan Hom, beklemtoon en só die groot skat en rykdom 
van die hele Psalm 22 ’n werklikheid gemaak: Die lyding, die Lyer; die 
verlossing, die Verlosser. Hy het nie net sáám met die lydende mensdom 
van al die eeue gely nie, maar ook vír ons gely en ons sodoende verlos. 

SKADU'S VAN DIE KRUIS: OU TESTAMENT

STERKER AS SIEKTE
Die Here Jesus het saam met sy 
dissipels rondgereis. Soos wat 
hulle van plek tot plek geloop 
het, het Hy die dissipels en ander 
mense oor die koninkryk van God 
geleer. Hy het ook saam met sy 
dissipels na Galiléa gegaan. Baie 
van die mense in Galiléa het die 
wonderwerke wat Hy in Jerusalem 
gedoen het, gesien. Hulle was bly 
om te sien dat Hy ook na Galiléa 
toe gekom het. 

Die eerste dorpie waarheen Jesus 
gegaan het, was Kana. Daar het 
’n belangrike man na Hom toe 
gekom. Hy het in koning Herodes 

se paleis gewerk. Dit was nie 
dieselfde koning Herodes wat 
Jesus probeer doodmaak het 
toe Hy ’n babatjie was nie, maar 
hy was ook ’n slegte koning. 
Hy het Johannes die Doper 
laat doodmaak. 

Hierdie belangrike man wat in 
koning Herodes se paleis gewerk 
het, het met Jesus kom praat: 
“Meester,” het hy gesê, “ek het 
van Kapérnaüm af gekom. Ek het 
gehoor dat U hier naby sou bly. 
Kan u my asseblief help? My seun is 
baie siek. As iets nie vinnig gedoen 
word nie, sal hy doodgaan. Kan U 

asseblief saam met my na my huis 
kom om hom gesond te maak?” 

Die Here Jesus het na die mense 
rondom hulle gekyk. Hy het gesien 
dat hulle almal baie nuuskierig was 
om te sien wat gaan gebeur. Hy 
het ook geweet dat hulle nie regtig 
geglo het dat Hy wonderwerke kan 
doen nie. Baie het gedog dat dit 
maar net stories was. “Julle sal ook 
net in My glo as julle wonderwerke 
sien,” het Hy gesê. 

Dit het vir die belangrike man 
gelyk asof Jesus besluit het om nie 
saam met hom na sy huis te gaan 
nie. Dit het hom baie bekommerd 
gemaak, want Jesus was die 
enigste een wat sy seun se lewe 
kon red. Daarom het die man weer 
probeer. “Asseblief Here, kom saam 
met my voordat dit te laat is.”

“Gaan terug na jou huis toe,” het 
Jesus gesê, “jou seun lewe. Jy hoef 
nie bekommerd te wees nie.” Toe 
hy dit hoor, het hy opgehou om by 
Jesus te pleit. Hy het omgedraai en 
huis toe begin stap. Dit was ’n ver 
pad – ongeveer 25 kilometer! 

Vyf ure later het hy in Kapérnaüm 
aangekom. Toe hy sy huis sien, 
het hy vinnig nader gehardloop. ’n 
Paar van die mense wat in sy huis 
werk, het hom gesien naderkom 
en buitekant toe gehardloop. Hulle 

het opgewonde uitgeroep: “U 
kind lewe! Hy is nie dood nie; hy 
is gesond!” 

“Wanneer het die koors opgehou?” 
het hy gevra. In sy hart het hy 
reeds geweet, maar hy wou seker 
maak. “Die koors het een uur 
vanmiddag opgehou,” het hulle 
geantwoord. “Presies een uur?” 
het hy weer gevra. “Dit is presies 
dieselfde tyd wat ek met Jesus 
gepraat het en Hy gesê het dat 
ek huis toe moet gaan, omdat my 
seun lewe!” Toe die Here Jesus 
hierdie woorde gesê het, het die 
man se seun gesond geword. “Wat 
’n wonderwerk! Jesus is regtig die 
Seun van God!” Hierdie belangrike 
man was nou doodseker daarvan. 

Hy het sy vrou en sy kinders en 
sy diensknegte almal vertel wat 
gebeur het. Hulle het ook in Jesus 
begin glo. Die Here Jesus het vir 
hulle gewys dat Hy sterker as 
enige siekte is, want Hy is God! 

Jesus het aangehou om deur 
Galiléa te reis. In elke dorp en stad 
het Hy die mense van sy Vader 
wat in die hemel is vertel en baie 
mense het na Hom geluister. Daar 
het ook baie ander siek mense 
na Hom toe gekom. Sommige 
was blind en ander doof. Hy het 
hulle ook gesond gemaak. Hy is 
regtigwaar ’n wonderlike God. 

Die meeste mense is nogal “bang” om 
uit die Ou Testament te lees, want hulle 

weet nie altyd hoe hulle dit moet verstaan 
of op watter manier hulle ’n boodskap daaruit 
moet kry nie. Dalk sukkel jy ook daarmee. Jy lees 
die Ou Testament en jy is oorweldig, want dit is baie keer net ’n klomp 
moeilike name en beskrywings van al die offers en rituele (dit beteken 
gebruike) by die tempel. Verder is dit net oorlog en doodslag. Selfs die 
wette en die reëls maak ’n mens deurmekaar, want ons is nie seker wat 
daarvan nog vir ons geldig is nie.

Wat dan gebeur, is dat ons net sekere dele in die Ou Testament lees. 
Meestal hou ons maar by boeke soos Psalms en Spreuke en so nou en 
dan sal ons darem van die verhale (geskiedenis) in Génesis lees. Die 
hartseer van hierdie manier van Bybellees is dat ons baie skatte mis 
wat God vir ons laat opteken het, omdat ons nie weet hoe om die Ou 
Testament te lees nie.

Natuurlik is ’n artikel soos hierdie heeltemal te kort om al die raad neer te 
skryf wat ons kan gebruik om die Ou Testament beter te verstaan. Ons 
gaan egter na ’n paar voorbeelde kyk wat sal help:

MenseMense
In die Ou Testament lees ’n mens van baie verskillende mense en alles 
wat met hulle gebeur het. Baie van hierdie mense se lewensverhale is 
neergeskryf sodat die mense van die Ou Testament (en natuurlik ons), 
alreeds ’n voorsmakie kan kry van die Messias wat God sou stuur om 
sy volk te verlos. Elke keer wanneer ons dus iemand se geskiedenis 
lees, moet ons onsself afvra: Wat vertel hierdie persoon se lewe vir my 
van God en sy plan om ons van ons sonde te verlos? Oral in die Bybel 
is daar leidrade wat ons hiermee help en wanneer jy daardie leidrade 

Die evangelie is 
op elke bladsy

(waarvan die antwoorde in die Nuwe Testament is) ontdek, dan gaan die 
Ou Testament vir jou “oop”.

Moses was byvoorbeeld ’n groot profeet, maar hy was ook die een wat 
die volk uit die slawerny van Egipte verlos het. Jesus Christus sou ’n 
groter profeet as Moses wees (dit sê Moses self in Deut. 18:15-22) en Hy 
sou sy volk uit die slawerny van sonde kom verlos. Gaan dink ’n bietjie 
oor die lewe van Josef (vra jou ouers om saam te dink) – wat leer jy uit sy 
lewe oor die Here Jesus?

GebeureGebeure
Baie gebeure in die Ou Testament vertel ons ook iets van die evangelie. 
Ons lees baie oor oorloë en dinge soos “ballingskap”, waar die Israeliete 
as slawe na ’n vreemde land weggevoer is. Gebeure soos hierdie vertel 
ons ook iets van die evangelie. Israel se gevegte met heidenvolke, 
herinner Christene dat daar altyd stryd is tussen God se kinders en 
mense wat nie sy kinders is nie. Die ballingskap herinner ons weer 
daaraan dat ons sonde ons slawe van Satan maak en ons onder ’n 
vreemde koning se heerskappy plaas. Soos Israel nodig gehad het om uit 
ballingskap bevry te word, so het elke mens nodig om uit die ballingskap 
of slawerny van die sonde en van die vreemde oorheersing van Satan 
bevry te word. Gaan lees weer die gebeure waarvan Génesis 3 vertel 
en soek vir die leidrade wat God toe al gegee het om die mens te laat 
uitsien na die koms van die Messias.

DingeDinge
Dinge het te doen met goed soos die offers. Ons slag nie vandag meer 
skape om dit aan God te offer nie en daarom sukkel ons om hierdie dinge 
te verstaan. In Levítikus 1 lees ons byvoorbeeld van die brandoffer. Dit 
was ’n offer wat pens-en-pootjies (dit beteken die hele dier) verbrand 
moes word en was ’n teken van volle oorgawe aan God. So volledig 
soos daardie offer verbrand moes word, so volledig het Jesus Christus 
Homself vir ons gegee, sodat ons nou onsself volledig (deur ons hele 
lewe) aan God wil offer. Gaan lees weer Exodus 12 waar die Pasga 
ingestel is en kyk watter leidrade jy daar vind wat jou reeds iets vertel 
van Jesus Christus se verlossingswerk.

Ons hoef nie bang te wees vir die Ou Testament nie. Die evangelie van 
Jesus Christus is op elke bladsy daarvan. Lekker lees.

